
Abstract  

The disputed territories in Iraq is a sensitive and complex national issue, which has not yet been 
resolved. The Law of Administration for the State of Iraq for the Transitional Period of 2004, 
repealed, and the Iraqi Constitution of 2005 have placed a high priority on this matter. Several 
constitutional mechanisms have been established to resolve this issue and to determine the fate 
of the disputed territories between the federal authorities and the Kurdistan Regional 
Government. In the event that the national federal authorities fail to perform their 
constitutional duties, the Constitution allows for international participation in resolving this 
national issue, in particular through the Secretary-General of the United Nations who may 
conduct the necessary arbitrations. In practice, the United Nations Security Council has referred 
to Iraq's disputed internal boundaries in several resolutions and has considered it essential that 
this be resolved in accordance with the Iraqi Constitution and the will of the Iraqi government. 
In this respect, the United Nations Secretary-General Special Representative for Iraq, made 
some efforts with the parties concerned in the Iraqi community, but, as with the national 
procedures, these did not lead to decisive solutions. These international efforts continued in the 
form of recommendations to national authorities. This issue has therefore not yet been resolved 
at national and international level, despite the expiry of the constitutional deadline for resolving 
it. This is therefore an ongoing issue and is not yet over. 
Keyword:  Federal Constitution, Article 140, Disputed Territories, Federal Supreme Court, United 
Nations, International Arbitrator 

 پوختە 

ناوچە جێناكۆكەكان لە عێراق پرسێكی هەستیار و ئاڵۆزی نیشتیمانیی چارەسەرنەكراوە، لە  
ساڵی   گواستنەوە  قۆناغی  بۆ  عێراق  دەوڵەتی  بەڕێوەبردنی  و  2004یاسای  هەڵوەشاوە،   ،

ساڵی   عێراق  كۆماری  زۆری  ،  2005دەستووری  میكانیزمی  گرنگیی  چەندین  و  پێدراوە، 
دەستووریی دانراون بۆ چارەسەركردنی ئەو پرسە و یەكلاكردنەوەی چارەنووسی ئەو ناوچانە  
ئەركە   جێبەجێنەكردنی  ئەگەری  لە  كوردستان.  هەرێمی  و  فیدڕاڵییەکان  دەسەڵاتە  لەنێوان 

دەستوور   نیشتیمانییەکانەوە،  فیدڕاڵییە  دەسەڵاتە  لەلایەن  بە  دەستوورییەکان  ڕێگەی 
لە   تایبەت  بە  داوە،  نیشتیمانییەدا  پرسە  ئەم  چارەسەركردنی  لە  نێودەوڵەتی  بەشداریپێكردنی 
ڕێگەی سكرتێری گشتیی ڕێكخراوی نەتەوە یەكگرتووەكان بۆ ئەوەی ناوبژیوانیكردنی پێویست 
پراكتیكدا،   لە  دەبێت.  نیشتیمانی  دەسەڵاتی  داوای  لەسەر  كە  ئەنجامبدرێت،  پرسەدا  لەم 

ناوخۆییە  ئەن سنوورە  باسی  بڕیاردا  چەندین  لە  یەكگرتووەكان  نەتەوە  ئاسایشی  جوومەنی 
بۆ   دادپەروەرانەیان  چارەسەرێكی  زانیوە  پێویستی  بە  و  كردووە  عێراق  لە  جێناكۆكەكانی 
بدۆزرێتەوە كە لەگەڵ دەستووری عێراق كۆك بن و ویستی حكومەتی عێراقی لەسەر بێت. هەر  

تایبەتی سكرتێری گشتیی نەتەوە یەكگرتووەكان لە عێراق چەندین هەوڵ    لەم ڕوانگەیەوە، نێردەی
ڕێكارە   هاوشێوەی  بەڵام  هەبووە،  عێراقییەکان  پەیوەندیدارە  لایەنە  لەگەڵ  بەشداری  و 
چوارچێوەی   لە  زیاتر  بەڵكو  لێنەكەوتۆتەوە،  یەكلاكەرەوەیان  چارەسەری  نیشتیمانییەکان، 

مانییەکان. بۆیە هێشتا ئەم پرسە چارەسەرنەكراوە و لەسەر  ڕاسپاردەدا بوونە بۆ دەسەڵاتە نیشتی 
ئاستی نیشتیمانی، و لە ڕوانگەی نێودەوڵەتیشەوە، سەرباری بەسەرچوونی ماوەی دەستووریی  

 دیاركراو بۆ چارەسەركردنی، كۆتایی نەهاتوە و پرسێكی بەردەوامە. 

كلیلییەكان  ماددەی  :  وشە  فیدڕاڵی،  باڵای  ،  140دەستووری  دادگای  جێناكۆكەكان،  ناوچە 
 ئیتیحادی، نەتەوە یەكگرتووەكان، ناوبژیوانیی نێودەوڵەتی

 نێودەوڵەتی لە چارەسەركردنی پرسی ناوچە جێناكۆكەكان لە عێراق شداریی  بە

 لێكۆڵینەوەیەكی یاسایی شیكارییە 

 پێشەكی 

پەیڕەوكردنی سیستەمی فیدڕالی لە هەر وڵاتێكدا هەنگاوێكی گرنگە بۆ هێنانەدیی سەقامگیریی  
وڵات و دابەشكردنی دەسەڵات و تایبەتكارییەکان لە چوارچێوەی دەستوور و یاساكانی وڵات، و  
لەناو   فرەنەتەوەكان.  وڵاتە  لە  تایبەت  بە  یان سنوورداركردنیان،  ناكۆكییەکان  چارەسەركردنی 

و دەسەڵاتە فیدڕاڵییەکان    ، تەمی فیدڕاڵیدا ململانێ و ناكۆكییەکان لە نێوان پێكهاتە جیاوازەكانسیس
نیشتیمانیدا   یاسای  و  دەستوور  لەناو  نییە،  نێودەوڵەتییان  سروشتی  فیدڕاڵییەکاندا  یەكە  و 
میكانیزمی یاسایی و سیاسی و دادوەری پێویست بۆ چارەسەركردنیان دەستنیشاندەكرێن. بە  

ەیەكی گشتی لە چارەسەركردنی ئەم كێشە ناوخۆییانەدا دەستێوەردانی دەرەكی و بەشداریی  شێو 
نێودەوڵەتی پێشبینیكراو و ڕێگەپێدراو نییە. لە چوارچێوەی دەوڵەتی فیدڕاڵیدا، یەكە فیدڕاڵییەکان  
  بۆ ئەوەی بتوانن پیادەی دەسەڵات و تایبەتكاریی دەستووری، ناوخۆیی و فیدڕاڵیی خۆیان بكەن
پێویستیان بەوە دەبێت كە سنوورێكی جوگرافی و كارگێڕی تایبەت بە خۆیان هەبێت. هەندێكجار  
بە   فیدڕاڵییەکان سەرهەڵدەدات،  یەكە  لەنێوان  ناوخۆیی  دیاركردنی سنووری  لە  گەورە  گرفتی 

 تایبەت ئەگەر ئەو یەکانە لەسەر بنەمای نەتەوەیی یان ئاینی دروستبووبن. 

ەوە، كە   2003لەناو سیستەمی فیدڕاڵیی عێراقدا، یەكێك لەو پرسانەی كە لەدوای ساڵی  
ڕژێمی بەعث كۆتاییهات، لەنێوان دەسەڵاتە فیدڕاڵییەکان و هەرێمی كوردستان ناكۆكی و گرفتی  
قوڵی لەسەرە، بریتییە لە پرسی ناوچە جێناكۆكەكان، كە لە سەردەمی ڕژێمی )بەعث(دا گۆڕانكاری  

انە، بە  گەورە لە سنووری كارگێڕی و دۆخی دیمۆگرافیا و خاوەندارێتیی زەوییەکانی ئەو ناوچ
پلان و بڕیاری فەرمی ئەنجامدراوە. لە ڕوانگەی پێگەی جوگرافییان و پێكهاتە نەتەوەییەكەیان و  
بایەخە ئابوورییەكەیان، ئەم ناوچانە گرنگییەكی زۆریان بۆ حكومەتی عێراقییەکان و شۆڕش و  

ئەو  جوڵانە كە  بووە  سەرەكی  هۆكاری  ئەمەش  هەبووە،  عێراق  كوردستانی  لە  كوردی  وەی 
پڕۆسەی   ڕووبەڕووی  ڕابردوودا،  سەدەی  دووەمی  نیوەی  ماوەی  لە  تایبەت  بە  ناوچانە، 

(.  174: 2021ڕاگواستن و پاكتاوكردن و ئەنفال و بەعەرەبكردن ببنەوە )خليل إسماعيل محمد، 
نەوت،   بەرهەمهێنەری  ناوچەیەكی  وەك  كەركوك  دەركەوتنی  بیستەمدا  سەدەی  سەرەتای  لە 
وایكرد ببێتە ناوەندێك بۆ كۆچی ئابووری، بە تایبەت بۆ خێزانە عەرەبەكان، ئەمەش بووە هۆی  
وردە   وردە  دیمۆگرافییە  گۆڕانكارییە  ئەم  شارەكەدا.  دیمۆگرافیای  لە  بەرچاو  گۆڕانكارییەكی 

ب سنوورەكانهاوكات  لە  گۆڕانكاری  لەگەڵ  سنوورە  وو  لە  گۆڕانكاری  كۆمەڵێك  پارێزگاكە،  ی 

 ,Morris, S. and othersكارگێڕییەکانیدا لەلایەن حكومەتی ئەوكاتەی بەعثەوە ئەنجامدرا ) 
 ( ، لە پێناو كەمكردنەوەی ڕێژەی كورد و زیادكردنی ڕێژەی دانیشتوانی عەرەب. 2015:9

سنوورە ناوخۆییە جێناكۆكەكان لە نێوان كورد و عەرەبدا هێڵێكی بەردەوام بووە لە ململانێ  
دەسەڵاتە   و  كورد  شۆرشی  نێوان  لە  پێشوو  دانوستانەكانی  عێراقدا.  دەوڵەتی  مێژووی  لە 

ساڵانی   لە  كوردستان  ئۆتۆنۆمی  ناوچەی  ئاستی  بە  پەیوەست  ،    1974-1970عێراقییەکان 
بە هۆكاری دیاركردنی سنووری ئەو ناوچەیە و دەسەڵاتدارێتی بەسەر    ، زیاتر 1991و    1983

( دروستبوو  بۆ  كۆسپیان  تێكەڵاوەكان  ڕێكەوتننامەی   BARTU, P., 2010: 1329ناوچە   .)
لە ساڵی   لە عێراق دروستكرد، بەڵام سنوورەكانی ئەو  1970ئۆتۆنۆمی  ، هەرێمێكی بۆ كورد 

دروستببن  جێناكۆكەكان  ناوچە  دواتردا  لە  كە  وایكرد  ئەمەش  نەكردبوو،  دیار  هەرێمەی 
(International Crisis Group, 2018:1 .) 

ئاساییە سنووری جێناكۆك لەنێوان دوو دەوڵەتی خاوەن سەروەری هەبێت یان لەنێوان دوو 
یەكەی كارگێڕی یان فیدڕاڵی لەناو دەوڵەتێكی فیدڕاڵی هەبێت، بەڵام ئەوەی لە عێراق هەیە لەنێوان  

، و  یەكە فیدڕاڵییەکان خۆیان نییە، بەڵكو لەنێوان هەرێمی كوردستان )كە تاكە هەرێمی فیدڕاڵییە( 
گرنگیپێدانی    وڵەتیدە نیشاندەدات،  نائاسایی  بە  زیاتر  عێراق  دۆخەی  ئەم  ئەوەی  فیدڕاڵیدایە. 

ئەوە   ئەمەش  چارەسەركردنی.  لە  بەشداریپێكردنێتی  و  پرسە  بەم  نێودەوڵەتییە  كۆمەڵگەی 
لایەنی   بەڵكو  نین،  نیشتیمانی  بایەخی  جێگەی  تەنها  جێناكۆكانە  ناوچە  ئەم  كە  دەسەلمێنێت 

بە بایەخەوە لە ئایندەی ئەم ناوچانەیان ڕوانیوە و لێكۆڵینەوەیان لەسەر مەترسییەکانی    دەرەكیش 
چارەسەرنەكردنی دەربڕیوە. لەم ڕوانگیەوە، بەپێی ڕاپۆرتێكی لیژنەیەكی تایبەتی ئەنجوومەنی  

، ئەوە دەركەوتووە كە چارەسەركردنی  2009سێناتی ولایەتە یەكگرتووەكانی ئەمریكا، لە ساڵی  
لە باكووری عێراق پێدەچێت توندترین پرسی سیاسی   سنوورە ناوخۆییە ناكۆكی لەسەرەكان 
لەسەر   مەترسی  گەورەترین  و  ببێتەوە  عێراق  ڕووبەڕووی  داهاتوودا  چەند ساڵی  لە  كە  بێت 

 (. Blair, Dennis C., 2009سەقامگیریی حكومەت دروستبكات )

لەپێناو چارەسەركردنی ئەم پرسە بە شێوەیەكی ئاشتیانە و دووركەوتنەوە لە بەریەككەوتن  
و بەكارهێنانی هێز، لەنێوان لایەنە ناكۆكەكان، یاسای بەڕێوەبردنی دەوڵەتی عێراق بۆ قۆناغی  

، بایەخیان بە  2005، هەڵوەشاوە، و دەستووری كۆماری عێراق ساڵی  2004گواستنەوە ساڵی  
لە پارێزگای كەركوك، و وردەكاریی ئەم پرسە و   تایبەت  چۆنیەتیی چارەسەركردنی داوە بە 

دیاریكردووە.   پێویستەكانیان  هەنگاوە  و  فیدڕاڵییەکان  میكانیزم  نیشتیمانییە  دەسەڵاتە 
بگرنەبەر، ڕێكار  چەندین  پرسەدا  ئەم  چارەسەركردنی  لەپێناو  كە  لەم    ئەركداركراون 

بۆ   دەستوورییەدا  بەڵكو  چوارچێوەسازیە  نەنراوە،  وەلا  نێودەوڵەتی  بەشداریی  پرسە  ئەم 

بەشداریی   بۆ  پەنابردن  بە  ئاماژەی  دیاركراودا،  چوارچێوەیەكی  لە  دەستووری،  یاسادانەری 
 نێودەوڵەتی كردووە.  

 گرنگیی توێژینەوەكە 

لەم توێژینەوەیەدا ڕوانگەی دەستووریی نیشتیمانی بۆ بەشداریی نێودەوڵەتی لە چۆنیەتیی  
چارەسەركردنی پرسی ناوچە جێناكۆكەكان لە عێراق، لە هەردوو ئاستی تیۆری و پراكتیكی، لە  
كە   پاڵنەرانەی  و  ئەو هۆكار  لەگەڵ ڕوونكردنەوەی  دەخەینەڕوو،  چوارچێوەیەكی سنوورداردا 

ئەم  ئەركی   بەشداریكردنە  وادەكەن  ڕاپەڕاندنی  لە  كەمتەرخەمی  هۆی  بە  دۆخدا  هەندێك  لە 
 دامەزراوە نیشتیمانییەکان، ببێت بە هەنگاوێكی پێویست.  

 كێشەی توێژینەوەكە 

لەم توێژینەوەیەدا تیشك دەخەینە سەر كڕۆكی پرسی ناوچە جێناكۆكەكان لە چوارچێوەی  
لە   نێودەوڵەتی  بەشداریی  ئاستی  و  كاریگەری  و  ڕۆڵ  لەگەڵ  نیشتیمانی  دەستووری 
چارەسەركردنی ئەم پرسەدا كە سروشتێكی نانێودەوڵەتی هەیە و خۆی لە یەكلاكردنەوەی پرسی  

و  جوگرافی  و  كارگێڕی  لە    سنووری  جێناكۆكانەدا  ناوچە  ئەو  زەوییەکانی  خاوەندارێتیی 
چوارچێوەی دەوڵەتی عێراقدا دەبینێتەوە. لێرەدا چەند پرسیارێك دەخەینەڕوو؛ ڕێسا دەستوورییە  
نیشتیمانییەکان چۆن ئەم پرسەیان ڕێكخستووە؟ بنەمای دەستووری بۆ بەشداریی نێودەوڵەتی  

ن چۆنە؟ چۆن و لە چ ئەگەرێكدا دەكرێت پەنا ببرێتە  لە چارەسەركردنی پرسی ناوچە جێناكۆكەكا
بەرەو   هەنگاونان  لە  یەكگرتووەكان  نەتەوە  ڕێكخراوی  نێودەوڵەتی؟  بەشداریی  بەر 
چارەسەركردنی ئەم پرسە لەڕێگەی ئەنجوومەنی ئاسایش و نێردەی سكرتێرە گشتییەكەی بۆ  

 نە چیە؟ عێراق چۆن بەشداربووە؟ سروشت و بەهای یاسایی ئەم بەشداریكرد

 میتۆدی توێژینەوەكە 

لە نووسینی ئەم توێژینەوەیەدا، میتۆدی توێژینەوەی وەسفی و شیكاری پەیڕەو دەكەین لە  
ڕێگەی وەسفكردنی دۆخی ناوچە جێناكۆكەكان لەسەر بنەمای یاسایی و حەقیقەتی مێژوویی  
دەستوورییەکانی   دادوەرییە  بڕیارە  و  یاساییەکان  و  دەستووری  ماددە  شیكاركردنی  لەگەڵ 

بڕیارەكانی ئەنجوومەنی ئاسایش و ڕاسپاردەكانی  ەروەها شیکارکردنی  پەیوەست بەم پرسە، ه
 لەمەڕ ئەم پرسە.  دەزگا و نێردەكانی ڕێكخراوی نەتەوە یەكگرتووەكان 

 پلانی توێژینەوەكە 

توێژینەوەیە   ئەم  توێژینەوەكەمان،  كێشەی  ناو  پرسیارەكانی  وەڵامدانەوەی  لەپێناو 
دابەشدەكەین بەسەر دوو باسی سەرەكیدا: لە باسی یەكەمدا، تیشك دەخەینە سەر سروشتی  
لە   بریتین  كە  پێكدێت،  تەوەرە  دوو  لە  ئەمیش  جێناكۆكەكان،  ناوچە  پرسی  نانێودەوڵەتیی 

تیمانی بە پرسی ناوچە جێناكۆكەكان لە عێراق؛ و بەرجەستەبوونی بایەخپێدانی دەستووری نیش
پرسی ناوچە جێناكۆكەكان لە دۆسیە ناوخۆییەکاندا. لە باسی دووەمدا لێكۆڵینەوە لە مامەڵەی  
ناوچە   پرسی  لەگەڵ  یەكگرتووەكان،  نەتەوە  ڕێکخراوی  ڕێگەی  لە  نێودەوڵەتی،  کۆمەڵگەی 

ەش دەكەین بەسەر دوو تەوەرەدا، كە بریتین لە شێوازی  جێناكۆكەكاندا دەكەین، ئەم باسەش داب
نەتەوە   میكانیزمی  و  جێناكۆكەكان؛  ناوچە  پرسی  لە  یەكگرتووەكان  نەتەوە  بەشداریپێكردنی 

 یەكگرتووەكان بۆ مامەڵەكردن لەگەڵ پرسی ناوچە جێناكۆكەكان.

 باسی یەكەم 

 سروشتی نانێودەوڵەتیی پرسی ناوچە جێناكۆكەكان 

 

هەرێمی   نێوان  بەردەوامەكانی  و  قوڵ  ناكۆكییە  لە  یەكێكە  عێراق  لە  جێناكۆكەكان  ناوچە 
  2003ساڵی  كوردستان و دەسەڵاتە فیدڕاڵییەکان، بە تایبەت لە دوای گۆڕینی ڕژێمی سیاسی لە  

و هاتنەكایەی سیستەمی فیدڕاڵی، و دانانی بنەما و ڕێسای دەستووری بۆ چارەسەركردنی ئەم  
پرسە و پشتگوێخستنیان. لە ڕوانگەی هەستكردن بە گرنگیی ئەم بابەتە وەك پرسێكی نیشتیمانی،  
داوە  جێناكۆكەكان  ناوچە  دۆخی  بە  تەواویان  بایەخی  نیشتیمانییەکان  دەستوورییە  ڕێسا 

ەكەم(. هەروەها ئەم ڕێسایانە چۆنیەتیی چارەسەركردنی پرسی سنووری ناوخۆیی  )تەوەرەی ی
 و خاوەندارێتیی خاك، كە كڕۆكی پرسی ناوچە جێناكۆكەكانن، ڕووندەكەنەوە )تەوەرەی دووەم(.  

 تەوەرەی یەكەم 

 بایەخپێدانی دەستووری نیشتیمانی بە پرسی ناوچە جێناكۆكەكان 

 

یاسادانەری دەستووری عێراقی بایەخێكی زۆری بە چۆنیەتیی چارەسەركردنی پرسی ناوچە  
جێناكۆكەكان داوە، هۆكاری ئەمەش دەگەڕێتەوە بۆ ئاڵۆزی و هەستیاریی بابەتەكە، بە تایبەت لە  
پارێزگای كەركوك. لەم ڕوانگەیەوە، چەند ماددەیەك لە یاسای بەڕێوەبردنی دەوڵەتی عێراق بۆ  

ساڵی  قۆناغی   هەڵوەشاوە،2004گواستنەوە  ساڵی   ،  عێراق  كۆماری  دەستووری  لە  دواتر  و 

هێشتا  2005 بەڵام  یەكەم(،  )لقی  دانراوە  بۆ  تایبەتی  ڕێسای  و  بەرجەستەكراوە  پرسە  ئەم   ،
جێبەجێنەكراون و وەك پرسێكی نیشتیمانی چارەسەرنەكراو ماوەتەوە و بەردەوامیی هەیە )لقی  

 دووەم(.  

 لقی یەكەم 

 بەدەستووریكردنی ناوچە جێناكۆكەكان وەك پرسێكی نیشتیمانی 

ناوچە جێناكۆكەكان دەستەواژەیەكی دەستوورییە بۆ ئاماژەدان بە باری سیاسی و كارگێڕیی  
پارێزگای كەركووك و ئەو ناوچانەی كە بەهۆی سیاسەتەكانی حكوومەتی عێراق لە نێوان ساڵانی  

( لە ڕووی كارگێڕی و باری دیمۆگرافی گۆڕانكارییان تێدا كراوە، بەكاردێت. بەڵام  1968-2003)
ئەگەر بە وردتر لەم پرسە بڕوانین بریتییە لەو ناوچانەی كە لە هەرێمی كوردستان دابڕێنراون  
و بە ناوچە كارگێڕییەکانی دیكە لە دەرەوەی سنووری كارگێڕیی ئێستای هەرێمی كوردستانەوە  

( وەڵەدبەگیلكێندراون  ناوچە  a  ،2019ئازاد  چەمكی  بەعث،  ڕژێمی  ڕووخانی  دوای  لە   .)
لە یەكەم هەنگاودا یاسای بەڕێوەبردنی  جێناكۆكەكان چوار چێوەیەكی دەستووری وەرگرت و 

، هەڵوەشاوە، ئەم چەمكەی بەرجەستەكرد.  2004دەوڵەتی عێراق بۆ قۆناغی گواستنەوە ساڵی  
پێش ئەم یاسایە، لە عێراق ئەم چەمكە چوارچێوەی یاسایی نەبوو، بەڵكو لێكدانەوە و تێڕوانینی  
سیاسی و مێژوویی بەسەر وەسفكردنی دۆخی ئەم ناوچانە و چەندین ناوچەی تریشدا زاڵبوو.  

لەم یاسایە، باس لە كەركوك دەكات وەك ناوچەی سەرەكی و نموونەی باڵا بۆ ئەو    58ماددە  
ناوچانە   ئەو  لەسەر  ناكۆكی  دروستبوونی  هۆكاری  ماددەیە  ئەم  جێناكۆكن.  كە  ناوچانەی 

وگرافیی دیاركراوی بۆ ئەو ناوچانە دانەناوە  ڕوونكردۆتەوە، بەڵام هیچ سنوورێكی كارگێڕی و ج
جێناكۆكن،   كێدا  و  كێ  نێوان  لە  كە  ڕوونینەكردۆتەوە  و  نەكردووە  بۆ  پێناسەیەكی  هیچ  و 
ناكۆكییەكەیان لەسەر چیە، لەسەر بەڕێوەبردنی ئەو ناوچانەیە یان خاوەندارێتیی مێژوویی و 

:  2004یاسای بەڕێوەبردنی دەوڵەتی عێراق بۆ قۆناغی گواستنەوە ساڵی  نەتەوەیی و كلتووری )
 (. 58ماددە 

بەهۆی گرنگیی بابەتی ناوچە جێناكۆكەكان، بە پەسەندكردنی دەستووری كۆماری عێراق  
یاسای  ، بایەخپێدانی دەستووری بەم پرسە بەردەوامبوو، چونكە دەستووری نوێ  2005ساڵی  

گواستنەوە ساڵی   قۆناغی  بۆ  عێراق  دەوڵەتی  لە  2004بەڕێوەبردنی  جگە  هەڵوەشاندەوە  ی   ،
بڕگە )أ(، كە تایبەتە بە داننان بە سنووری كارگێڕیی ئێستای هەرێمی كوردستان، و    53ماددە  
ی ئەم یاسایە، كە تایبەتە بە وردەكاریی دۆخی ناوچە جێناكۆكەكان و ڕێگەچارەكانی    58ماددە  

ساڵی   عێراق  كۆماری  )دەستووری  ماددە  2005چارەسەركردنی  ساڵی  143:  دەستووری   .)
،  2004وڵەتی عێراق بۆ قۆناغی گواستنەوە ساڵی  ، هاوشێوەی یاسای بەڕێوەبردنی دە2005

باسی لەم ناوچانە كردووە كە كەركوك و ناوچە جێناكۆكەكانی دیكە دەگرێتەوە. بەڵام دیسانەوە  
ساڵی    140ماددەی   دەستووری  ناوچە    2005ی  بە  سەبارەت  پێویستی  وردەكاریی 

هیچ   پێدراوە.  ئاماژەی  ناوچانە  ئەو  چەقی  وەك  كەركوك  بەڵكو  نەخستۆتەڕوو،  جێناكۆكەكان 
سنووری   و  ناكۆكییە  ئەو  سروشتی  بە  سەبارەت  نەخستۆتەڕوو  پێویستی  وردەكارییەكی 

سەر چوارچێوەی  كارگێڕی و جوگرافیی ئەو ناوچانە. ئەمەش وایكرد كە جۆرێك لە ناڕوونی لە
ئەم چەمكە دروست ببێت و پەناببرێتە بەر دادگای باڵای ئیتیحادی عێراق بۆ ڕاڤەكردن. بەپێی  

جێنا ناوچە  چەمكی  دادگایە،  ئەم  لەنێوان  لێكدانەوەی  كە  ناوچانەی  لەو  )...بریتییە  كۆكەكان 
حكومەتی هەرێمی كوردستان و حكومەتی فیدڕاڵی ناكۆكییان لەسەرە...( )بڕیاری دادگای باڵای  

(، بەپێ ئەم لێكدانەوەیە پارێزگا ڕێكنەخراوەكان لە هەرێمێك، وەك  2017 :113ئیتتیحادی، ژمارە  
یەكەی كارگێڕی، كە بەشێك لە خاكەكانیان لە ناوچەی جێناكۆكن نابنە بەشێك لەم پرسە، بەڵكو  
حكومەتی   و  فیدڕاڵی  حكومەتی  لە  بریتین  كە  هەیە،  نیشتیمانی  لایەنی  دوو  تەنها  ناكۆكییەكە 

 هەرێمی كوردستان. 

شایەنی باسكردنە ئەم چەمكە لەسەر ئاستی یاساكاری و جێبەجێكاری لێكدانەوەی جیاوازی  
  له   ن كهو ناوچانه بۆ كراوە؛ بەپێی تێگەیشتنی یاسادانەری كوردستانی، ناوچە جێناكۆكەكان، ئه

به   -كوردستان   ڕێكاره وانهپێچه   عێراق  و  دابڕێنراون  جوگرافی  و  مێژوویی  واقعی  كانی ی 
ناسنامه رهعه به گۆڕینی  و  نه بكردن  له وهتهی  به لایهیی  ڕژێمی  )یاسای  یانگرێتهده  وهعسه ن  وه 

ی ناكۆكییان  و ناوچانه رێمی كوردستان بۆ ئه ی گشتی هه سته یاسای ده   2010(ی ساڵی  2)  ژماره 
بە    (. بەڵام ئەم یاسایەی كوردستان هیچ وردەكارییەكی سەبارەت5بڕگە    1ره: ماددەی  سه له

ڕووبەر یان سنووری كارگێڕیی ئەو ناوچە جێناكۆكانە نەخستۆتەڕوو. لە لایەكی دیكەوە، بەپێی  
ماددەی   جێبەجێكردنی  ساڵی    140لیژنەی  عێراق  كۆماری  دەستووری  كە  (١)  2005لە   ،

دەستەیەكی جێبەجێكاری سەر بە حكومەتی فیدڕاڵییە، چەمكی ناوچە جێناكۆكەكان بریتییە لەو  
و   دیمۆگرافی  گۆڕینی  ڕووبەڕووی  پێشووەوە  ڕژێمی  پراكتیزەكانی  بەهۆی  كە  ناوچانەی 
و   ڕاگواستن  ڕێگەی  لە  بوونەتەوە،  دانیشتوان  دۆخی  گۆڕینی  و  بەعەرەبكردن  سیاسەتی 
و  بەزۆر  كۆچپێكردنێكی  وەك  خۆیان  شوێنی  لە  تاكەكان  كۆچپێكردنی  و  دوورخستنەوە 

شوێن لە  دیكە  خەڵكانی  و  نیشتەجێكردنی  ماڵیان  و  موڵك  دەستبەسەرداگرتنی  و  ئەوان،  ی 
ڕاستكردنەوەی   ڕێگەی  لە  كاركردن  لە  بێبەشكردنیان  و  مامەڵەپێكردن  مافی  لە  بێبەشكردنیان 
نەتەوە یان یاریكردن بە سنووری كارگێڕیی ئەو ناوچانە بە ئامانجی بەدیهێنانی ئامانجی سیاسیی  

 لە دەستووری كۆماری عێراق(.   140ڕژێمی پێشوو )لیژنەی جێبەجێكردنی ماددەی 

كەواتە ناوچە جێناكۆكەكان زیاتر ئەو ناوچانەن كە دەكەونە سەر سنوورەكانی پارێزگاكانی  
ئێستای ناو سنووری هەرێمی كوردستان، و ئەو ناوچانە لە ڕووی مێژوویی و جوگرافییەوە  
پێش   لە  سەربازییەوە  و  سیاسی  واقعی  بەهۆی  بەڵام  كوردستان(،  )باشووری  لە  بەشێكن 

ڕووخانی ڕژێمی بەعث كەوتوونەتە دەرەوەی سنووری كارگێڕیی هەرێمی كوردستان و لە دوای  
سەرچاوەی   كەواتە  كوردستان.  هەرێمی  سەر  نەگەڕاونەتەوە  هێشتا  ڕووخانیشی 
بەرجەستەكردنی ئەم پرسە و هۆكاری دروستبوونیشی بریتییە لە ڕێكار و یاسا و دەستووری  

ب پەیوەندییەكی  هیچ  لایەنی  نیشتیمانی،  هەردوو  نییە.  نێودەوڵەتییەوە  گشتی  یاسای  و  بكەر  ە 
كێشەكە، لایەنی بەرپرس لە دروستبوونی ئەم پرسە و لایەنی قوربانیش هیچیان بیانی نین بەڵكو  

 نیشتیمانین.  

 لقی دووەم 

 ناوچە جێناكۆكەكان وەك پرسێكی دەستووریی نیشتیمانیی بەردەوام 

بۆ چارەسەركردنی پرسی ناوچە جێاكۆكەكان، بەپێی ڕێسا دەستوورییەکان، پێویست بوو  
لە ماوەیەكی دیاركراودا چەند هەنگاوێكی گرنگ بنرێت و بە تەواوی یەكلابكرێتەوە، بەڵام هێشتا  

،  2005ی دەستووری كۆماری عێراق ساڵی  140ئەمە نەهاتۆتەدی. ئەو ماوە یاساییەی كە ماددە  
كاری لەسەر دەكات، بۆ ڕاستكردنەوەی نادادپەروەرییەکان، لە ناوچە جێناكۆكەكان بریتییە لە  

)هەمان سەرچاوە(. ئەمەش ئەوە دەگەیەنێت    2003نیسان    9تاوەكو    1968تەموز    17ڕێكەوتی  
كە تەواوی ئەو نادادپەروەرییانەی لە سنووری كارگێڕیی ڕاستەقینەی ئەو ناوچانە و لە دژی  

، هەر ڕەفتارێك لە پێش یان  2003-1968ن ئەنجامدراون لە نێوان ساڵانی  مافی خەڵكی ڕەسەنیا
 دوای ئەم ڕێكکەوتانە ئەنجامدرابێت، ناكەوێتە ناو چوارچێوەی پرسی ناوچە جێناكۆكەكان.  

سەرەڕای بایەخپێدانی دەستووری و یاسایی و لایەنی جێبەجێكاری بە یەكلاكردنەوەی ئەم  
ماددە   بەپێی  ماوەتەوە،  نیشتیمانی  ئاڵۆزی  پرسێكی  وەك  هێشتا  لە    140پرسە،  دووەم  بڕگە 

، پێویست بوو گشت قۆناغەكانی ئاساییكردنەوە و ئامار  2005دەستووری كۆماری عێراق ساڵی  
كانوونی دووەمی    31و ئەنجامدانی ڕاپرسی لە كەركوك و ناوچە جێناكۆكەكانی دیكە لە پێش  

، ئەنجامبدرێت بۆ دیاركردنی ویستی هاوڵاتییەکانی ئەو ناوچانە. بەڵام لە دوای تێپەڕبوونی 2007
هەنگاوانە   ئەو  زۆری  هەرە  زۆرینەی  هێشتا  ڕێكەوتەدا  دوا  ئەو  بەسەر  ساڵ  پانزە  نزیكەی 

ارگێڕی و جوگرافیی هەرێمی كوردستان لەگەڵ سنووری پارێزگا  جێبەجێنەكراون، سنووری ك
نەچەسپێندراوە.   و  یەكلانەكراوەتەوە  هەرێمن،  هاوسنووری  كە  هەرێمێك،  لە  ڕێكنەخراوەكان 
وادەردەكەوێت ئەمە لە ترسەوەیە لە ئایندەی هەرێمی كوردستان و ئەگەری نەمانەوەی لەگەڵ  

وڵاتا ئەزموونی  لە  عێراق، چونكە  بەردەوامیی سنوورەكان  دەوڵەتی  و  بنەمای سەقامگیری  ندا 
وایكردووە كە لە حاڵەتی هەڵوەشاندنەوەی دەوڵەتێك، بە تایبەت دەوڵەتێکی فیدڕاڵی، بۆ چەند  
دەوڵەتێكی سەربەخۆ، سنوورە كارگێڕییە ناوخۆییەکانی پێشوو وەك خۆیان دەمێننەوە و دەبنە  

( نوێیەکان  دەوڵەتە  بۆ  نێودەوڵەتی  هەندێكجار،  Saliternik, M., 2017: 115سنووری   .)

سنوورە ناوخۆییەکانی پێشوو بە یاسای نێودەوڵەتی دەپارێزرێن، ئەمە لە كاتی هەڵوەشانەوەی  
سنوورە   دەستكاری  ڕێگەنەدرا  دروستبوون  نوێ  دەوڵەتی  كە  ڕوویدا،  پێشوو  یوگسلافیای 

( ئەوان  ڕەزامەندیی  بێ  بكرێن  بنەمایە،  Conteh, A., 2023: 171ناخۆییەکان  ئەم  لەسەر   .)
دەوڵەتی   هەڵوەشانەوەی  ئەگەرێكی  لەهەر  بێت،  سەقامگیر  هەرێم  جوگرافیی  سنووری  ئەگەر 
و   نێودەوڵەتی  دەبێتە سنوورێكی  ئەم سنوورە  هەرێمی كوردستان  بەدەوڵەتبوونی  یان  عێراق 

 ناكرێت هیچ لایەنێك دەستدرێژی بكاتە سەر.  

بەردەوامێتیی كرداری و دەستووریی ئەم پرسە نیشتیمانییە لەسەر چەند ئاستێكی جیاواز  
هەندێك   و  سیاسییەکان  لایەنە  لەلایەن  دەنگۆیەك  چەند  دروستكردنی  دوای  لە  سەلمێندراوە؛ 
پێكهاتەی ئەو ناوچە جێناكۆكانە، دادگای باڵای ئیتیحادی، لەسەر داوای ئەنجوومەنی نوێنەران،  

لە دەستوور ... بۆ بەدیهێنانی    140، ڕایگەیاند )... دانانی ماددە 2019دنێكیدا لە ساڵی  لە ڕاڤەكر
دادپەروەرییە لەو ناوچانەی كە ڕووبەڕووی گۆڕانكاریی دۆخی دانیشتوان بوونەتەوە لە میانەی  
هەنگاوەكانی   ڕێگەی  لە  نیشتەجێكردن  و  ناچاری  كۆچپێكردنی  و  دوورخستنەوە  و  ڕاگواستن 

لە یاسای بەڕێوەبردنی دەوڵەتی عێراق بۆ قۆناغی گواستنەوە، ئەم هەنگاوانە تەواو    ، 58ماددەی  
ماددەی   دانانی  لە  ئامانج  بۆیە  بەر.  گیراونەتە  هەندێكیان  بەڵكو  دەستوور    140نەكراون،  لە 

پێویستە بە تەواوی جێبەجێبكرێت، ئەو ماوەیەی كە دانراوە بۆ كاروباری ڕێككاری دانراوە و  
بەدیهێنانی   لە  نابێت  كاریگەرییەكی  هیچ  و  كە جێبەجێیبكەن  هانداوە  پەیوەندیدرارەكانی  لایەنە 

ان بە جێبەجێبوونی  ئامانجەكەی(. لەم ڕوانگەیەوە، دادگای باڵای ئیتیحادی بڕیاریدا بە بەردەوامید
تەواوی    140ماددەی   تاوەكو  پرسە  ئەو  كۆتایینەهاتنی  و  عێراق  كۆماری  دەستووری  لە 

لە  پێداویستییەکان ئەو هەنگاوانەی كە  بەپێی  دانانەكەی دێتەدی،  لە  ئامانج  و  ی جێبەجێدەكرێن 
، كە لە  2004لە یاسای بەڕێوەبردنی دەوڵەتی عێراق بۆ قۆناغی گواستنەوە ساڵی    58ماددەی  
ساڵی    140ماددەی   دەستووری  دەستنیشانكراون 2005ی  كراوەتەوە،  لەسەر  جەختیان   ،

لە    94(. ئەم بڕیارەی دادگاش، بەپێی ماددەی  71:2019)بڕیاری دادگای باڵای ئیتیحادی، ژمارە  
پلەی كۆتایی هەیە و دەبێت گشت دەسەڵاتەكان پێیەوە    ,2005دەستووری كۆماری عێراق ساڵی  

 پابەند بن و هیچ تانەیەكی لێنادرێت.  

و   هەیە  بەردەوامی  پرسە  ئەم  فیدڕاڵیش  حكومەتی  ڕێكارەكانی  و  بڕیار  ئاستی  لەسەر 
كۆتایینەهاتووە، لە بەرنامەی كاری كابینە جیاوازەكانی حكومەتی فیدڕاڵی، لە دوای كۆتاییهاتنی  
ماوەی دەستووریی، بە شێوەی ڕاستەوخۆ یان ناڕاستەوخۆ ئاماژە بە پێویستیی چارەسەركردنی  

لە )المحور التنفيذي( لە كارنامەی وەزاریی كابینەی    15دراوە، بە نموونە بەپێی خاڵی  ئەم كێشەیە  
ساڵی   عێراق  فیدڕاڵی  بە  2022حكومەتی  پابەندە  عێراق  حكومەتی  كە  دراوە  بەوە  ئاماژە   ،

باڵای   لیژنەی  بڕیارەكانی  كە  كەسانەی  ئەو  شایستەكانی  خەرجكردنی  و  تەرخانكردن 
دەیانگرێتەوە، و حكومەتی عێراقی خۆی پابەندكردووە بە دووبارە    140جێبەجێكردنی ماددەی  

پێكهێنانەوەی لیژنەی باڵای تایبەت بە جێبەجێكردنی ئەو ماددە دەستوورییە )موقع رئيس مجلس  
(. ئەمەش داننانێكی ڕوون و ڕاستەوخۆیە بە بەردەوامیی مانەوەی ئەم پرسە و  2022الوزراء:  

بنەما دەستوورییەكەی لە ڕوانگەی حكومەتی فیدڕاڵییەوە كە ئەركی جێبەجێكردنی گشت هەنگاوە  
ماددەی   ناو  ساڵی  140پێویستەكانی  دەستووری  ئاستی    2005ی  لەسەر  پێسپێردراوە.  ی 

هەرێمی كوردستانیش پرسی ناوچە جێناكۆكەكان بەردەوامی هەیە و كۆتاییپێنەهاتووە: یەكێك  
لە دەزگاكانی حكومەتی هەرێمی كوردستان بریتییە لە )دەستەی گشتیی ناوچە كوردستانییەکانی  

م(، كە كاری سەرەكیی بریتییە لە بەدواداچوونی جێبەجێكردنی ماددەی  دەرەوەی ئیدارەی هەرێ 
، كۆكردنەوە و بەدۆكیومێنتكردنی بەڵگەكانی  2005ی دەستووری كۆماری عێراق ساڵی  140

بڕگە دەیەم لە پەیڕەوی    29پەیوەست بەو ناوچانەیە )وێبسایتی دەستە(. هەروەها بەپێی ماددە  
لە   بریتییە  پەرلەمان  هەمیشەییەکانی  لیژنە  لە  یەكێك  بەركار،  كوردستان  پەرلەمانی  ناوخۆی 
لیژنەی ناوچە كوردستانییەکانی دەرەوەی هەرێم. كەواتە دامەزراوەی جێبەجێكاری و لیژنەی  

بۆ دۆخی   بەردەوامیان  بەدواداچوونی  تایبەتی كوردستانی هەن كە  ناوچانە و  پەرلەمانی  ئەو 
 جێبەجێكردنی ئەو ماددە دەستوورییە هەیە. 

سەرباری ئەوەی ئەم پرسە پرسێكی نیشتیمانییە، بەڵام بەردەوامێتییەكەی سنووری وڵاتی  
تێپەڕاندووە، لەم ڕوانگەیەوە لە دوایین بڕیاری ئەنجوومەنی ئاسایشی نەتەوە یەكگرتووەكان بۆ  

 The United Nations Assistance Mission(  UNAMIدرێژكردنەوەی ئەركی یونامی )
for Iraq  داوا لە نوێنەری تایبەتی سكرتێری گشتی و یونامی دەكات، لەسەر داوای حكومەتی ،

عێراقی، ئامۆژگاری و هاریكاری و پاڵپشتیی ئەنجوومەنی نوێنەران و حكومەتی عێراقی بكات لە  
( ناوخۆییە جێناكۆكەكان   United Nations Security Councilچارەسەركردنی سنوورە 

Resolution, S/RES/2631, 2022)  .)  لە لایەكی دیكەشەوە، لە كۆبوونەوەی ئەنجوومەنی
، نوێنەری عێراق  2023شوباتی    2ئاسایشی نێودەوڵەتی سەبارەت بە دۆخی عێراق لە ڕێكەوتی  

گرنگەكانی   هەنگاوە  لە  بەشێك  وەك   ...( كە  ڕاگەیاند  ئەندامەكانی  بە  ئەنجوومەنە  لەم 
چارەسەركردنی كێشەكانی نێوان حكومەتی فیدڕاڵی لە بەغدا و هەرێمی كوردستان، ... سەرۆكێك  

 United Nationsلە دەستووری عێراق دادەمەزرێنرێت...( )  140بۆ لیژنەی تایبەت بە ماددەی  
Security Council, S/PV.9253, 2023  كەواتە ئەم پرسە نیشتیمانییە دەستوورییە لەسەر .)

   ئاستی نیشتیمانی و نێودەوڵەتیش دان بە بەردەوامبوونیدا دەنرێت.

 تەوەرەی دووەم 

 بەرجەستەبوونی پرسی ناوچە جێناكۆكەكان لە دۆسیە ناوخۆییەکاندا  

 

پرسی ناوچە جێناكۆكەكان لە دوو دۆسیەی سەرەكیی نیشتیمانیدا بەرجەستە دەبێت، کە  
لە   ڕاستەقینەی  بریتین  چەسپاندنی سنووری  بە  پەیوەندی  كە  جێناكۆكەكان،  ناوچە  سنووری 

هەرێمی كوردستانەوە هەیە وەک یەکەیەکی فیدڕاڵی لە چوارچێوەی کۆماری عێراقدا )لقی یەكەم(،  
لەگەڵ پرسی خاوەندارێتیی خاك لەو ناوچانە كە زیاتر پەیوەندی بە مافی خاوەندارێتیی تاكەكان  

ئ دانیشتوانی  دووەمو  )لقی  هەیە  ناوچانە  دەستووریدا  ەو  ماددەی  لەیەك  بابەتە  دوو  ئەم   .)
بەرجەستەكراون، بەڵام ڕوانگە و بایەخپێدانی كۆمەڵگەی نێودەوڵەتی بۆ هەردووكیان وەكیەک  

 نییە و جیاوازە.  

 لقی یەكەم 

 بەرجەستەبوونی پرسی ناوچە جێناكۆكەكان لە سنووری ناوخۆییدا 

هەر   بنەڕەتیی  ئامرازێكی  و  هەیە  زۆری  گرنگیی  نێودەوڵەتی،  یان  بێت  ناوخۆیی  سنوور، 
دەوڵەتێكە بۆ ئەوەی بتوانێت گەشە بە دۆخی ئابووری و كۆمەڵایەتی و یاسایی و دیبلۆماسیی  
و   سەروەرییان  بۆ  هەیە  گرنگی  لێكەوتەی  وڵاتان  لەنێوان  سنووردانان  بیرۆكەی  بدات.  خۆی 

(. لە  (Chautard, S., 2006: 193ی دەوڵەتە لە بەرانبەر دەوڵەتانی دیكە )سەلماندنی هەبوون
ناو هەر دەوڵەتێك كە پەیڕەوی لە سیستەمی فیدڕاڵی دەكات دابەشكردنی ئاسۆیی و ستوونی 
و   دەسەڵات  جیاوازانە  ئاستە  لەو  هەریەك  هەیە،  حوكمڕانی  جیاوازەكانی  ئاستە  لەنێوان 

ان هەیە كە لە چوارچێوەی سنووری جوگرافی و كارگێڕیی تایبەتكاریی یاسایی و دەستووریی
دیاركراوی خۆیاندا مومارەسەیان دەكەن، هەر سەرپێچییەك بۆ ئەو سنوورانە سەرپێچییە بۆ  
نا،   یان  بێت  فیدڕاڵی  دەوڵەت، جا  ئاستی  لەسەر  تایبەتكارییە دەستوورییەکان.  سەر سنووری 

تی دەكێشرێن و بە ڕێكکەوتننامەی نێودەوڵەتی  سنوورە نێودەوڵەتییەکان بەپێی یاسای نێودەوڵە
یەكلادەكرێنەوە، بەڵام سنوورە ناوخۆییەکانیان بەپێی یاسا و ڕێسا نیشتمانییەکان دادەڕێژرێن  
لەسەر   ناكۆكی  هەندێكجار  سیاسییەوە،  بڕیاری  دروستكردنی  چوارچێوەی  ناو  دەكەونە  و 

و  ئیداری  ئاسانكاریی  بۆ  زیاتر  كە  ناوخۆییەکان،  و   سنوورە  توندوتیژی  داڕێژراون،  سیاسی 
 (.  Oduntan, G., 2015: 64قەیرانی مرۆییی سەختی لێكەوتۆتەوە )

، ڕژێمی بەعث لە ڕێگەی سەرۆك كۆمار و ئەنجوومەنی  2003تاكو    1968لە نێوان ساڵانی  
سەركردایەتیی شۆڕش، هەڵوەشاوە، چەندین مەرسوم و بڕیاری دەركرد بۆ گۆڕینی سنووری  

پێیان   ئێستا  ناوچانەی  وەڵەدبەگیئەو  )ئازاد  جێناكۆك  ئێستا  b  ،2019دەوترێت  تا  و   ،  )
ناوچە   لەسەر  ململانێ  ماون.  هەر  نادادپەروەرانە  پرۆسە  لەو  زۆرێك  شوێنەوارەكانی 
لە   هەیە،  مێژوویەكی درێژی  عێراق  لە  ناوخۆییە دەستكاریكراوەكان  و سنوورە  جێناكۆكەكان 
پێش چەسپاندنی فیدڕاڵیزم و تەنانەت لە دوای چەسپاندنی فیدڕاڵیزمیش، و هەندێكجاریش هێز  

كارهێنراوە بۆ یەكلاكردنەوەیان. بە شێوەیەكی گشتی، لە عێراقدا، خاكی بەدەستهاتوو، لە ناوچە  بە
و   عێراقی  نێوان حكومەتی  لە  هێز  هاوسەنگیی  لە  گۆڕانكاری  كاتی  لە  هەمیشە  جێناكۆكەكان، 

بە پشتیوانی    2014ی كوردستان لە ساڵی  هەرێمی كوردستاندا ڕوویداوە: لە بەرژەوەندیی هەرێم
بە پاڵپشتی ئێران و بەشێكی زۆری كۆمەڵگەی    2017ئەمریكا، و لە بەرژەوەندیی بەغدا لە ساڵی  

(. ئەمەش وایكردووە كە ناكۆكی و پشێویی بەردەوام  Roussel, C., 2018: 81نێودەوڵەتی )
 لەسەر ئەو سنوورە ناخۆییانە هەبن.  

بە پێی بڕیارێكی دادگای باڵای ئیتیحادی، لایەنی تایبەتمەند بۆ دیاركردنی ناوچەیەك وەك  
بڕگە یەكەم لە دەستووری كۆماری عێراق ساڵی    140جێناكۆك بریتییە لەو لایەنەی كە ماددەی  

لە دەسەڵاتی جێبەجێكردن )بڕیاری دادگای باڵای ئیتیحادی،  2005 ، دیاریكردووە، كە بریتییە 
(. لە بڕیارێكی دیكەدا، ئەم دادگایە ڕایگەیاندووە كە یەكلاكردنەوەی ئەم بابەتە  113:2017ژمارە  

و دیاركردنی ئەو زەوییانەی كە جێناكۆكن لە تایبەتكاریی ئەو لیژنەیە دەبێت كە بەپێی ماددەی  
  (. كەواتە بە شێوەیەكی گشتی، 43:2018پێكهێنرا )بڕیاری دادگای باڵای ئیتتیحادی، ژمارە    140

پێناسەكردنی سنووری هەرێمی كوردستان لە عێراق ئاسان نییە، چونكە دۆخی ناوچە ناكۆكەكان  
بە   كە  جێناكۆكەكان،  ناوچە  ڕووبەری  لەسەر  جیاوازەكان  پێكهاتە  بوونی  نییە،  چوونیەك 
شێوەیەكی سەرەكی لە كورد و عەرەب و توركمان پێكدێن، و بوونی سەرچاوەی وزەی زۆر  

 ن بۆ ئەوەی كۆنتڕۆڵیان نادیار بێت و بەڕێوەبردنیان ململانێ دروستبكات لەو ناوچانە، هۆكار
(Roussel, C., 2014: 74 .) 

، عێراق دەوڵەتێكی یەكپارچەیە )دەستووری  2005بەپێی دەستووری كۆماری عێراق ساڵی 
(، بەڵام لەسەر ئاستی ناوخۆ لە ڕووی كارگێڕییەوە پارچە  1: ماددە  2005كۆماری عێراق ساڵی  

پارچەیە و پایتەختی وڵات و هەرێمەكان و هەر پارێزگایەكی ڕێكنەخراو لە هەرێمێك سنوورێكی  
و   یاسایی  تایبەتەكارییە  مومارەسەی  ناوخۆییەکان  تیایدا دەسەڵاتە  كە  بە خۆی هەیە،  تایبەت 

،  3بڕگە    110: ماددەكانی  2005ماری عێراق ساڵی  دەستوورییەکانیان دەكەن )دەستووری كۆ 
ماددەی  124و   بەپێی  قۆناغی    53(.  بۆ  عێراق  دەوڵەتی  بەڕێوەبردنی  یاسای  لە  )أ(  بڕگە 

اوە، هەرێمی كوردستان سنوورێكی هەیە كە پەیوەست كراوە  ، هەڵوەش2004گواستنەوە ساڵی 
یەكی یاسایی و سیاسی، و لە ڕێكەوتێكی دیاركراودا، كە بریتییە لەو    De Facto بە دوفاكتۆ  

بەڕێوەیبردوون لە    2003ئازار    19ڕێكەوتی  زەوییانەی كە حكومەتی هەرێمی كوردستان لە  
پارێزگاكانی دهوك، هەولێر، سلێمانی، كركوك، ديالی و نينوى. ئەم بڕگەیەی یاسای بەڕێوەبردنی  
دەوڵەتی عێراق بۆ قۆناغی گواستنەوە وەك خۆی گواستراوەتەوە بۆ ناو دەستووری كۆماری  

ئاماژە بەوە دراوە كە ئەم  143، لە ماددە  2005عێراق ساڵی   ی لەم دەستوورەدا بە ڕوونی 
هەڵنەوەشاوەتەوە و  بەركارە  لە  .  بڕگەیە  كە  دانبەوەدانراوە،  ڕوونی  بە  زۆر  یاسادا،  لەهەمان 

سنوورە   بە  یاری  سیاسی  ئامانجی  هێنانەدیی  مەبەستی  بە  پێشوو،  ڕژێمی  سەردەمی 
،  2004ساڵی    یاسای بەڕێوەبردنی دەوڵەتی عێراق بۆ قۆناغی گواستنەوەكارگێڕییەکان كراوە )

ڕینی سنوورە  (. ئەم ماددەیە وردەكاریی دەستكاریكردن و گۆ بڕگەی ب  58هەڵوەشاوە: ماددە  
كارگێڕییەکانی ڕووننەكردۆتەوە، بەڵكو دەسەڵاتی داوە بە حكومەت كە ڕاسپاردە پێشكەشبكات  

 بۆ چارەسەركردنی ئەو گۆڕانكارییە نادادپەروەرانە.  

ئەو سنوورە فەرمییەی ئێستای هەرێمی كوردستان كە دەستوور دانیپێداناوە دەكەوێتە ناو  
لە ساڵی   لە دوای ڕاپەڕینی گەلی كوردستان    1991)هێڵی سەوز(، ئەو هێڵە ئاگربەستەی كە 

(. لە سەردەمی ڕژێمی بەعسدا هیچ هێڵێكی سنووری جیاكەرەوەی  Kane, S., 2011: 7دامەزرا )
ژێر   ناوچەكانی  و  ئەوان  كۆنتڕۆڵی  ژێر  ناوچەكانی  لەنێوان  سەوز(  )هێڵی  ناوی  بە  فەرمی 
)ناوچەی   كە  بوو  ئاگربەست  هێڵێكی  زیاتر  ئەمە  بەڵكو  نەبوو،  كوردستان  هەرێمی  كۆنتڕۆڵی 

:  2013ئازاد عوسمان،  )  عێراقی جیادەكردەوە  ئارام(ی لە ناوچەكانی ژێر دەسەڵاتی حكومەتی 
بنەمایەكی نێودەوڵەتی هەیە و دەكەوێتە    De Factoاكتۆیە  . دیاركردنی ئەم سنوورە دوف(32

یەكگرتووەكان   نەتەوە  ئاسایشی  ئەنجوومەنی  بڕیاری  دەرچوونی   UN/RES/688دوای 
لە    (1991) باسی  بەڵام  دانا،  عێراق  لە  ئاسایشی  و  مرۆیی  دۆخی  باشتركردنی  بنەمای  كە 

ی نیسانی  16دیاركردنی سنووری جوگرافی و كارگێڕی و ناوخۆیی نەكردبوو، بەڵكو لە ڕێكەوتی  
)هەرێمی كوردستان(،   بڕیاردرا بە دروستكردنی ناوچەی دژە فڕین لە باكووری عێراق  1991

.Seyder, Ferhad I :2019 ,)  ئەمەش دامەزراندنی حكومەتی هەرێمی كوردستانی لێكەوتەوە
بڕیاری  (54 هەرچەندە  ناوچەی  ی    688،  دروستكردنی  لەسەر  دەقی  ئاسایش  ئەنجوومەنی 

دژەفڕین نەدابوو، بەڵام ولایەتە یەكگرتووەكانی ئەمریكا و بەریتانیا و فەڕەنسا لە سەپاندنی ئەم  
 ,Kramlingerناوچەیەدا، لە دژی جموجۆڵی سوپای عێراق لە باكووری وڵات پەنایان بۆ برد )

George D., 2001: 31.پشتیان بە ناوەڕۆكەكەی بەستبوو بۆ ڕەوایەتیدان بەم هەنگاوەیان ،) 
یەی هەرێمی    De Factoلێرەوە بۆمان دەردەكەوێت كە دروستكردنی ئەم سنوورە دوفاكتۆ  

گەلی   ویستی  نە  كراوەتەوە،  لەسەر  جەختی  دەستوورییەکاندا  دەقە  لەناو  كە  كوردستان، 
ە، نە ویست و ڕەزامەندیی دەوڵەتی عێراقی لەو سەردەمەدا  كوردستانی لە عێراق لەسەر بوو 

لەسەر بووە، بەڵكو بە ویستی هێزێكی نێودەوڵەتی دروستكراوە و لەدژی هەڕەشەی سوپای  
عێراقیش پارێزراوە. كورد لە دوای ڕووخانی ڕژێمی بەعس ئەم سنوورەی بە شێوەیەكی كاتی  

ناوچە   چارەنووسی  یەكلاكردنەوەی  بە  تایبەت  دەستوورییەکانی  ڕێكارە  تاوەكو  قبوڵكردووە 
 .  جێناكۆكەكان جێبەجێدەكرێن

 لقی دووەم 

 ناوچە جێناكۆكەكان لە مافی خاوەندارێتیی خاكدا بەرجەستەبوونی پرسی  

تكاریكردنی سنووری كارگێڕیی چەند پارێزگا  ناوچە جێناكۆكان لە عێراق تەنها پرسی دەس
بە ئامانجی تێكدانی  لەنێوان هەرێمی كوردستان و دەسەڵاتە فیدڕاڵییەکان،    و قەزا و ناحیەیەك

، لە پرسێكی سەرەكی دیكەشدا بەرجەستە  ناگرێتەوە هاوسەنگیی نەتەوەیی و ئامانجی سیاسی، 
كێشەی خاوەندارێتیی خاك و زەوییەکانی ئەو ناوچانە. لە سەردەمی بەعسدا  دەبێت، كە بریتییە لە  

لە ڕێگەی   تایبەت لە نەتەوەی كورد،  لە ناوچە جێناكۆكەكان خاوەن موڵكەكان، بە  لە هەندێك 
خاوەندارێتی   مافی  لە  كەركوك،  تایبەت  بە  بەزۆر،  كۆچپێكردنی  و  زۆرەملێ  ڕاگواستنی 

دەرب و  خۆیان.  بێبەشكرابوون  نیشتەجێبوونی  شوێنی  لە  دوورخرابوونەوە  ەدەركرابوون، 
سەر   خرابووە  قەرەبوو،  پێدانی  و  خاوەنەكانیان  ڕەزامەندیی  بێ  موڵكەكانیان،  خاوەندارێتیی 
دەوڵەت یان كەسانی نامۆ كە لە ناوچەكانی دەرەوەی ناوچە جێناكۆكەكان هێنرابوون و لە شوێنی  

ئە نیشتەجێكرابوون.  ڕەسەن  ماددەی  خەڵكی  لەناو  ماڵە  و  موڵك  دەستبەسەرداگرتنەی    58م 
بڕگەی )أ( یاسای بەڕێوەبردنی دەوڵەتی عێراق بۆ قۆناغی گواستنەوە دانیپێدانراوە. بەپێی ڕێسا  

لە یاسای بەڕێوەبردنی دەوڵەتی عێراق بۆ قۆناغی گواستنەوە،    58دەستوورییەکان لە ماددەی  
ماددەی   عێراق  140و  كۆماری  دەستووری  عێراقی  2005ساڵی    لە  حكومەتی  پێویستە   ،

ڕێوشوێنی پێویست بگرێتەبەر بۆ لابردنی ئەو ستەمە و موڵكەكان بگەڕێنرێنەوە بۆ خاوەنەكانیان،  
 ئەگەرنا قەرەبوویەكی دادپەروەرانەیان بكاتەوە.  

( لە یاسای بەڕێوەبردنی دەوڵەتی عێراق بۆ  2و    1بڕگەی )أ( خاڵەكانی )  58بەپێی ماددەی  
، هەڵوەشاوە، دەبێت كەسانی ڕاگوێزراو بگەڕێنرێنەوە شوێنی  2004قۆناغی گواستنەوە ساڵی  

خۆیان و نیشتەجێبكرێنەوە و دەوڵەتیش قەرەبوویان بكاتەوە و پارچە زەوییان پێ بدرێت. ئەم  
هەنگاوانەش لە ڕێگەی دەستەی باڵای چارەسەركردنی ناكۆكییەکانی خاوەندارێتیی زەویوزارەوە  

نیشتیمانییە،   دەستەیەكی  كە  ساڵی  دەبێت،  )دەستەی    2010لە  بۆتە  و  گۆڕاوە  ناوەكەی  ەوە 
موڵكداری دەستەبەركردنی  -داواكاری  لە  بریتییە  دەستەیە  ئەم  ئامانجی  الملكية(.  دعاوى  هيئة 

ن كە بە پێچەوانەی یاساوە زەویوزاریان لێسەندراوەتەوە، و پارێزگاریكردن  مافەكانی هاوڵاتییا
و   هاوڵاتییان  بەرژەوەندییەکانی  لەنێوان  ناهاوسەنگی  چارەسەركردنی  و  گشتی  ماڵی  لە 

(. تەواوی  2: المادة  2010لسنة    13بەرژەوەندییەکانی دەوڵەت )قانون هيئة دعاوى الملكية رقم  
، دا بەپێی ماددە  2005ئەم هەنگاو و ڕێكارە پێویستانە لە دەستووری كۆماری عێراق ساڵی  

چەسپێندراون، كە پێویستە حكومەتی فیدڕاڵی، گشت هەنگاوە پێویستەكان بگرێتەبەر بە    140
ماددەی   پێداویستییەکانی  بیانگەیەك    58تەواوكردنی  ئەگەرنا  بڕگەكانیەوە.  گشت  بە 

دروستدەبێت، كە دەوڵەتانی دیكەش دەستوەردان لەم بابەتە بكەن و لە پرسی دیكەشدا هەوڵی  
ئەوە بدەن كە ویستی دەرەكی خۆی بەسەر ویستی نیشتیمانیدا بسەپێنێت. ئەگەر ناكۆكییەكیش  

د لە  داوا  دەتوانن  ئەوا  هەبێت  دەستوورییەکان  ڕێسا  بۆ  لەسەر  بكەن  ئیتییحادی  باڵای  ادگای 
 (. 221-220: 2010ڕاڤەكردنی پێویست )منذر الفضل، 

لە پرسی گەڕاندنەوەی خاوەندارێتیی موڵك و ماڵەكان بۆ خاوەنە ڕەسەنەكانیان، هیچ جۆرە  
قۆناغی   بۆ  عێراق  دەوڵەتی  بەڕێوەبردنی  یاسای  لە  نێودەوڵەتی  هاوكارییەكی  یان  بەشداری 

ساڵی   ساڵی  2004گواستنەوە  عێراق  كۆماری  دەستووری  و  هەڵوەشاوە،   ،2005  ،
دروستكردنی   بڕیارەكانی  و  نیشتیمانین  هەنگاوەكان  تەواوی  بەڵكو  ڕەچاونەكراوە، 
مافی   و  بەرژەوەندی  بە  پەیوەندی  زیاتر  پرسە  ئەم  بوون.  ناوخۆیی  نادادپەروەرییەکانیش 
تاكەكانەوە هەیە تاوەكو یەكەی كارگێڕی و قەوارەی سیاسی. سەرباری ئەمەش، ئەگەر كێشەی  

ركردنی كێشەی خاوەندارێتیی  افی چارەسەر بكرێت، ئەوا چارەسەسنووری كارگێڕی و جوگر
( لە یاسای  58زەوییەکانی ئەو ناوچانە ئاسانتر و ڕوونتر دەبێت. بەپێی بڕگە )ج( لە ماددەی )

ساڵی   گواستنەوە  قۆناغی  بۆ  عێراق  دەوڵەتی  هەڵوەشاوە،  2004بەڕێوەبردنی  گشت  ،  تا 
گەڕانەوەی   و  سنوور  یەكلاكردنەوەی  لە  ناوچانە،  ئەو  دۆخی  ئاساییكردنەوەی  ڕێكارەكانی 
ناكۆكی   زەوییە  ئەوا  نەبن  تەواو  هاوردەكراو،  خەڵكانی  ناردنەوەی  و  كۆچپێكراو  خەڵكانی 
لە گشت حاڵەتێكدا دەبێت ئەم یەكلاكردنەوەیە   لەسەرەكان بە شێوەی كۆتایی یەكلاناكرێنەوە. 

جا  لەسەر   بێت،  لەسەر  ناوچانەی  ئەو  خەڵكی  ڕەزامەندیی  و  بێت  دادپەروەری  بنەمای 
 ردنەكە هەرچۆنێك بێت. چارەسەرك

 باسی دووەم 

 مامەڵەی كۆمەڵگەی نێودەوڵەتی لەگەڵ پرسی ناوچە جێناكۆكەكان 

پرسی ناوچە جێناكۆكەكان لەنێوان دوو لایەندایە كە سەر بە یەك وڵاتن و ئەو بابەتانەی  
دەكەونە چوارچێوەی ئەم پرسەشەوە نیشتیمانین، كەواتە هیچ ڕەگەزێكی دەرەكی لەم پرسەدا  
لایەن نییە. بەڵام بە ویستی یاسادانەری دەستووری نیشتیمانی، لە حاڵەتی دیاركراودا ڕێگەدراوە،  

ە ڕێگەی ڕێكخراوی نەتەوە یەكگرتووەكانەوە، بە تایبەت ناوبژیوانكار، بهێنرێتە ناو هەوڵ و  كە ل
هەنگاوەكانی چارەسەركردنی ئەم پرسە )تەوەرەی یەكەم(. هەندێكجار، لە دەرەوەی تێڕوانینی  
یاسادانەری دەستووریش، ئەم ڕێكخراوە هەوڵ و دەسپێشخەری هەبووە بۆ یەكلاكردنەوەی ئەم  

 ەوەرەی دووەم(.  پرسە )ت

 تەوەرەی یەكەم 

 شێوازی بەشداریپێكردنی نەتەوە یەكگرتووەكان لە پرسی ناوچە جێناكۆكەكان 

بۆ   پێسپێردراوە  ئەركیان  نیشتیمانییەکان  بەركارەكان، دەسەڵاتە  بەپێی ڕێسا دەستوورییە 
سڕینەوەی   و  جێناكۆكەكان  ناوچە  پرسی  چارەسەركردنی  بۆ  پێویست  ڕێكاری  گرتنەبەری 
شوێنەواری نادادپەروەرییەکانی سەردەمی ڕژێمی پێشوو، كە لەم ناوچانە ئەنجامی داون. ئەگەر  

ە هەنگاوە ئاساییەکانی خۆیان سەركەوتوو نەبوون ئەوا دەكرێت پەنا ببەنە بەر  ئەم دەسەڵاتانە ل 
لە سكرتێری گشتیی نەتەوە   )لقی یەكەم(، یان داوا  ناوبژیوانێك كە خۆیان دەستنیشانی بكەن 

 یەكگرتووەكان بكەن بۆ دەستنیشانكردنی ناوبژیوانێكی نێودەوڵەتی )لقی دووەم(. 

 لقی یەكەم 

 دەستنیشانكردنی ناوبژیوان لەلایەن دەسەڵاتی نیشتیمانییەوە 

گواستنەوە ساڵی  بڕگە )ب(، لە یاسای بەڕێوەبردنی دەوڵەتی عێراق بۆ قۆناعی    58ماددە  
، هەڵوەشاوە، سەرۆكایەتی و حكومەتی ڕاگوزەری عێراقی پابەندكردووە كە ڕاسپاردەكان  2004

پێشكەش بە )كۆمەڵەی نیشتیمانی( بكەن بۆ چارەسەركردنی ئەو گۆڕانكارییە نادادپەروەرانەی  
كە لە سەردەمی ڕژێمی پێشوو لە سنووری كارگێڕیی ناوچەكانی عێراق بە مەبەستی هێنانەدیی  

ئەنجامدرابوون. هەر ئەم بڕگە دەستوورییە ڕەچاوی ئەوەی كردبوو، كە ئەم    ئامانجی سیاسی
ئەنجوومەنی   دەستوورییە  ماددە  ئەم  ڕاپەڕێنن،  ئەركەكەیان  كۆدەنگی  بە  نەتوانن  لایەنانە 
سەرۆكایەتی، كە پێكهاتبوو لە سەرۆكی كۆمار و دوو جێگری و لەلایەن كۆمەڵەی نیشتیمانییەوە  

ساڵی  هەڵ گواستنەوە  قۆناغی  بۆ  عێراق  دەوڵەتی  بەڕێوەبردنی  )یاسای  ،  2004بژێردرابوون 
ماددە   دەنگ چەند  3هەڵوەشاوە:  بە كۆی  نەتوانن  ئەگەر سەرۆكایەتی   ...( كە  ناچاركردبوو   ،)

ناوبژیوانێكی   دەنگ  كۆی  بە  سەرۆكایەتی  ئەنجوومەنی  دەبێت  بكەن،  پێشكەش  ڕاسپاردەیەك 
بێلایەن دەستنیشانبكەن بە مەبەستی لێكۆڵینەوە لە بابەتەكە و پێشكەشكردنی ڕاسپاردەكان...(.  

ئە سێ  لەو  یەكێك  هەر  لەسەر  لێرەدا  هەبوو  ڤیتۆی  مافی  سەرۆكایەتی  ئەنجوومەنی  ندامەی 
ڕاسپاردەكان   ئەوا  بووایە  دژ  یەكێكیان  هەر  بابەتە،  ئەم  لەمەڕ  هەنگاوێك  هەر  گرتنەبەری 

ەكرا. تەنانەت ئەگەر ڕاسپاردەكانیش ئامادەبكرانایە، ئەوا دەبوو پێشكەشنەدەكران و كاریان پێنەد
بدرێن بە ئەنجوومەنی نوێنەران كە هیچ گرەنتییەك نەبوو لەوێ قبوڵبكرێن )جوهر نامق سالم،  

2007 :99 .) 

لە یاسای    58، ماددەی  2005لە دوای پەسەندكردنی، دەستووری كۆماری عێراق ساڵی  
بەڕێوەبردنی دەوڵەتی عێراق بۆ قۆناغی گواستنەوە هەڵنەوەشاندۆتەوە، بەڵكو بەردەوامی پێدا و  

ئەنجوومەنی   بەسەر  ئەرك  بە  كردوویەتی  ماددەیە  ئەم  دەستوورە.  لەم  بەشێك  بووە  و 
سەرۆكایەتیی كۆماردا كە ناوبژیوانێكی بێلایەن دابنێت. بە تێڕوانینی ئێمە بۆ ناوەڕۆكی ماددەكانی  

، لە ئێستادا، لە ئەگەری سەرنەكەوتنی  2005، لە دەستووری كۆماری عێراق ساڵی  143و    140
ڕێكارە یاسایی و دەستوورییە ئاساییەکاندا، سەرۆككۆمار دەتوانێت ئەو دەسەڵاتە بەكاربهێنێت  

لەم دەستوورە لە    138بۆ ئەوەی ئەم ناوبژیوانە بێلایەنە دابنێت، چونكە بەپێی ناوەڕۆكی ماددە  
دوای یەك خول )چوار ساڵ( لە كەوتنە بواری جێبەجێكردنی ئەم دەستوورەوە، ئەنجوومەنی  

امێنێت و سەرۆكایەتیی كۆمار دێتەكایەوە و شوێنی دەگرێتەوە. هەروەها بەپێی  سەرۆكایەتی ن
صری دیارنەكراون،  بڕگەی دەیەم لەم دەستوورە دەسەڵاتەكانی سەرۆككۆمار بە ح    73ماددەی

دیكەی   سەلاحیەتێكی  هەر  مومارەسەی  دەتوانێت  سەرۆككۆمار  ماددەیە  ئەم  بەپێی  بەڵكو 
لە یاسای بەڕێوەبردنی    58سەرۆكایەتی بكات كە لەم دەستوورەدا هاتووە. بڕگە )ب( لە ماددەی  

ساڵی   گواستنەوە  قۆناغی  بۆ  عێراق  بڕگەی  2004دەوڵەتی  هەردوو  لەناو  كە  هەڵوەشاوە،   ،
بە گشت بڕگەكانیەوە دانی پێدانراوە،    2005ی دەستووری ساڵی    143، و ماددەی  140ماددەی  

و دەتوانێت لەپاڵ سەلاحیەتە دەستوورییەکانی    سەلاحیەتێكی تری دەستوورییە بۆ سەرۆككۆمار، 
دیكەی مومارەسەی بكات. كەواتە سەرۆككۆمار، بە تەنها، مومارەسەی ئەو دەسەڵاتانە دەكات  

 كە پێشتر بە ئەنجوومەنی سەرۆكایەتیی كۆمار سپێردرابوون.

تێبینییە ڕێسا دەستوورییەکان، جگە لە مەرجی )بێلایەنی(، هیچ پێوەرێكیان  ئەوەی جێگەی  
بۆ ئەم ناوبژیوانە لە ڕووی نەتەوە، ڕەگەزنامە و ئەزموون و بواری پسپۆڕی و نەتەوەیی،... هتد،  
دیارنەكردوە. ئاماژە بەوە دراوە ئەم ناوبژیوانە تەنها ڕاسپاردەی دەبێت، ڕاسپاردەش سیفەتی  

ن ئەم  پابەندكاری  دەتوانن  نیشتیمانییەکان  دەسەڵاتە  بەڵكو  دەربكات،  بڕیار  نییە  بۆی  واتە  ییە، 
ڕاسپاردانە قبوڵ بكەن یان ڕەتیان بكەنەوە. شایەنی باسكردنە، ئەم جۆرە ناوبژیوانێتییە ملكەچ  
نییە بۆ ڕێساكانی ناوبژیوانیی نێودەوڵەتی، چونكە پرسەكە لە نێوان دەوڵەتان نییە، و ملكەچیش  

بۆ ڕێسای ناوبژیوانیی ناوخۆیی عێراقی، چونكە دەقە دەستوورییەکان باسی ئەم بابەتەیان    نییە
تاكو    251نەكردووە، كە ناوبژیوان ملكەچ دەبێت بۆ چ ڕێسایەك. شایەنی باسكردنە ماددەكانی  

المدنية    276 المرافعات  قانون  و  ،  1969لسنة    83رقم  العراقي  لە  ناوبژیوانی  بابەتی  المعدل، 
عێراقی   دادگای  و  عێراقی  یاسای  ناو  لە  ناوبژیوانی  بە  كێشەكان  چارەسەركردنی  چۆنیەتیی 
ڕووندەكەنەوە. لە ڕاستیدا، چوارچێوەی گشتیی یاسایی پرسی ناوچە جێناكۆكەكان ڕوونە، ئەگەر  

ئەو نادادپەروەرییانەی    ویستێكی ڕاستەقینە هەبێت دەكرێت بە هەمان ڕێكاری یاسایی و كارگێڕی
پێ جۆرەكان  سەردەمی  لە  جۆرێك  بە  ناوبژیوان  دانانی  پێمانوایە  هەڵبوەشێنرێنەوە.  شوو 

كەمكردنەوەیە لە توانا و كاریگەری و گرنگیی دامەزراوەی دادوەری و یاسادانان و جێبەجێكاری  
لە چارەسەركردنی ئەم پرسە، بۆیە لە حاڵەتێكدا ئاساییە پەنای بۆ ببرێت ئەگەر ئەم دەزگایانە  

 ن، بەڵام تاكو ئێستا ئەم میكانیزمە كاری پێنەكراوە.  كاری خۆیان نەكە

 لقی دووەم 

 دەستنیشانكردنی ناوبژیوان لەلایەن نەتەوە یەكگرتووەكانەوە 

بە شێوەیەكی گشتی، نەتەوە یەكگرتووەكان وەك ڕێكخراوێكی نێودەوڵەتی دەستوەردان لەو  
كاروبارانە ناكات كە دەكەونە چوارچێوەی تایبەتكاریی نیشتیمانیی دەوڵەتانەوە، و ئەندامەكانی  
چارتەرەكەی   ناو  ڕێكارەكانی  بەپێی  خۆیان  ناوخۆیی  كێشەی  و  كاروبار  ناكات  ناچار 

 ( چارەسەركردنی  United Nations Charter, 1945: Article 2. 7چارەسەربكەن  لە   .)
پرسی ناوچە جێناكۆكەكانی عێراق ئەم پابەندێتییە یاساییەی ڕێکخراوی نەتەوە یەكگرتووەكان  
ڕەنگدانەوەی هەبووە، بەڵام دەستووری نیشتیمانی پەنابردن بۆ ئەم ڕێكخراوەی كردۆتە یەكێك  

پرسی ناوچە جێناكۆكەكانەوە، بە تایبەت بەشی پەیوەست بە    لە ئەگەرەكان. بەهۆی هەستیاریی
گۆڕانكاری لە سنوورە كارگێڕییەکان، یاسای بەڕێوەبردنی دەوڵەتی عێراق بۆ قۆناغی گواستنەوە  

بڕگەی )ب(، پێشبینی ئەوەی كردووە كە ئەنجوومەنی    58، هەڵوەشاوە، ماددەی  2004ساڵی  
بۆ   ناوبژیوان،  وەك  بێلایەن  كەسایەتییەكی  دەنگ  كۆی  بە  نەتوانێت  عێراق  سەرۆكایەتیی 
دەستوورییەکان   ڕێسا  ئەگەرەدا  لەم  بۆیە  بكات.  دەستنیشان  ڕاسپاردە،  پێشكەشكردنی 

س لە  داوا  دەبێت  كە  پابەندكردووە  سەرۆكایەتییان  نەتەوە  ئەنجوومەنی  گشتیی  كرتێری 
تی )شخصية دولية  یەكگرتووەكان بكات بۆ دەستنیشانكردنی كەسایەتییەكی ناوداری نێودەوڵە

قدرة   عدم  حالة  )...وفي  پێویستەكە  ناوبژیوانییە  ئەنجامدانی  بە  هەڵبستێت  ئەوەی  بۆ  مرموقة( 
م، فعلى مجلس الرئاسة أن يطلب من الأمين العام للأمم  ّ  مجلس الرئاسة على الموافقة على محك

المتحدة تعيين شخصية دولية مرموقة للقيام بالتحكيم المطلوب(. ئەم بڕگە دەستوورییە ئاماژە  
بەوە دەدات كە كەسایەتییەكی ناودار ئەم ڕۆڵە ببینێت نەك دادگایەكی ناوبژیوانی نێودەوڵەتی، و  

ئەو  تایبەتمەندییەكی  و  دیارنەكراوە، كە سكرتێری    هیچ مەرج  ناودارێتی،  لە  كەسایەتییە، جگە 
بێلایە  ناوبژیوانی  پێچەوانەی  بە  دەستنیشانیبكات.  یەكگرتووەكان  ئەنجوومەنی  نەتەوە  كە  ن 

سەرۆكایەتی دەبوو دەستنیشانیبكات، ئاماژە بە هێزی یاسایی ناوبژیوانیكردنەكەی ئەو ناوبژیوانە  
نەدراوە كە نەتەوە یەكگرتووەكان دەستنیشانیدەكات، لە چوارچێوەی ڕاسپاردەدا دەمێنێتەوە یان  

بالتحكيم   للقيام   ...( دەڵێت  دەقەكە  چونكە  دەبێت  پابەندكاری  ڕوونی  سیفەتی  و  المطلوب(، 
نەكردۆتەوە كە ناوبژیوانیكردنەكە لە نێوان كام لایەنانەدا دەبێت، ئاماژە بەوە نەدراوە كە پەنابردن  
بۆ ئەم ناوبژیوانیكردنە تەنها یەكجارە یان دەكرێت زیاتر لە جارێك بێت، چۆن و بە چ میكانیزمێك  

دەست كەسایەتییە  ئەم  یەكگرتووەكان  نەتەوە  گشتیی  ئەوەش  سكرتێری  نیشاندەكات، 
 ڕووننەكراوەتەوە هەرێمی كوردستان، كە لایەنێكە لە ناكۆكییەكە، ڕۆڵی لەم بابەتەدا چی دەبێت. 

نەتەوە   بە  ڕۆڵپێدانە  بەشداریی  ئەم  بە  گرنگیدان  بە  ڕوونە  ئاماژەیەكی  یەكگرتووەكان 
نێودەوڵەتی لە چارەسەكردنی پرسێكی نیشتیمانیدا، چونكە ڕێكخراوی نەتەوە یەكگرتووەكان بە  

لە   نەك  دەبینێت  دەوڵەتەكاندا  نێوان  گرفتی  چارەسەركردنی  لە  ڕۆڵە  ئەم  گشتی  شێوەیەكی 
. جێگەی ئاماژەپێدانە، ئەم  (٢)ناكۆكییەکانی نێوان ناوچە و دەسەڵاتە نیشتیمانییەکانی یەك وڵات

پابەندكردنەی ئەنجوومەنی سەرۆكایەتی هەنگاوێكە لە ئەنجامی شكستهێنانی هەوڵ و گرتنەبەری  
ڕێكاری پێویست لەلایەن دەسەڵاتە نیشتیمانییەکانەوە دێتەكایەوە، بەو مانایەی ئەگەر ئەمان لە  

ت بەمجۆرە ڕۆڵپێدانە ناكات.  ڕاپەڕاندنی ئەركە یاساییەکانی خۆیان سەركەوتوو بن ئەوا پێویس
دەستكاریكردنی   پرسی  چارەسەركردنی  لە  نێودەوڵەتی  فاكتەری  بە  ڕۆڵپێدانە  ئەم  پێمانوایە 

بیانی نین، بە    سنوورە لە كاتێكدا هیچ لایەنێكی ناكۆكییەكە  لە عێراق،  كارگێڕییە ناوخۆییەکان 
جۆرێك لە جۆرەكان پەیوەندی، ئەگەر ناڕاستەوخۆش بێت، نزیكایەتی لەگەڵ ئەو حەقیقەتە هەیە  

ی   De Facto كە ویستی نێودەوڵەتی كاریگەری هەبووە لە دروستكردنی سنووری دوفاكتۆ 
 ئێستای هەرێمی كوردستان.  

سەبارەت بە داواكردنی دەستنیشانكردنی ناوبژیوانی نێودەوڵەتی لەلایەن سكرتێری گشتیی  
ئێستا ماددەی   یەكگرتووەكان،  بۆ قۆناغی    58نەتەوە  بەڕێوەبردنی دەوڵەتی عێراق  یاسای  لە 

ساڵی   ماددەكانی  2004گواستنەوە  حوكمی  بە  هەڵوەشاوە،  دەستووری    143و    140،  لە 
ساڵی   عێراق  بەڵام  2005كۆماری  كۆتایینەهاتووە،  و  بەردەوامە  بڕگەكانیەوە  كۆی  بە   ،

ئەنجوومەنی سەرۆكایەتی كۆتاییهاتووە و نەماوە. ئێستا سەرۆككۆمار دەتوانێت ئەو دەسەڵاتە  
لە دەستووری    138بەكاربهێنێت بۆ ئەوەی ئەم داوایە پێشكەش بكات، چونكە بەپێی ماددەی  

عێراق ساڵی   یەك  2005كۆماری  دوای  لە  دەستووری  ،  جێبەجێكردنی  لە  )چوار ساڵ(  خول 
نوێوە، ئەنجوومەنی سەرۆكایەتی نامێنێت و سەرۆككۆمار شوێنی دەگرێتەوە و مومارەسەی ئەو  

ماددە   بەپێی  و  هەیبووە.  كۆمار  سەرۆكایەتیی  ئەنجومەنی  پێشتر  كە  دەكات     73دەسەڵاتانە 
  دەبێتە ، پەنابردن بۆ ئەم میكانیزمە  2005بڕگەی دەیەم لە دەستووری كۆماری عێراق ساڵی  

، بەڵام لەبەر هەستیاریی ئەم بابەتە تاكو ئێستا  سەلاحیەتێكی تری دەستووری بۆ سەرۆككۆمار 
 پەنا بۆ ئەم میكانیزمە نەبراوە.  

 

 تەوەرەی دووەم 

 میكانیزمی نەتەوە یەكگرتووەكان بۆ مامەڵەكردن لەگەڵ پرسی ناوچە جێناكۆكەكان 

ڕووی   لە  ڕێكخراوە،  ئەم  بەشداریپێكردنی  چۆنیەتیی  بۆ  دەستوورییەکان  ڕێسا  لە  بەدەر 
كردارییەوە نەتەوە یەكگرتووەكان لەسەر دوو ئاست بەشداری و ڕۆڵی هەبووە لە مامەڵەكردن  
هەنگاوەكانی   بەرەوپێشبردنی  لە  هاوكاریكردن  و  جێناكۆكەكان  ناوچە  پرسی  لەگەڵ 

ب هەوڵدان  یان  ئەوانیش  چارەسەركردن  دادپەروەرانە،  و  گونجاو  چارەسەرێكی  دۆزینەوەی  ۆ 

بڕیارەكانی ئەنجوومەنی ئاسایش )لقی یەكەم(، و هەوڵەكانی نوێنەرایەتیی ئەم ڕێكخراوە لە عێراق  
 )لقی دووەم(. 

 لقی یەكەم 

 مامەڵەی ئەنجوومەنی ئاسایشی نێودەوڵەتی لەگەڵ پرسی ناوچە جێناكۆكەكان 

ساڵی   یەكگرتووەكان  نەتەوە  ڕێكخراوی  چارتەری  ئامانجە  1945بەپێ  لە  یەكێك   ،
ڕێكخراوە بریتییە لە پارێزگاریكردن لە ئاسایش و ئاشتی نێودەوڵەتی، لەم  ئەم  سەرەكییەکانی  

پێناوەشدا ڕێوشوێنی كاریگەر دەگرێتەبەر بۆ ڕێگریكردن لەو هۆكارانەی كە هەڕەشەیان لێدەكەن  
(United Nations Charter, 1945: Article 1. 1  لەم ڕوانگەیەوە ئەنجوومەنی ئاسایشی .)

سەر بەم ڕێكخراوە دەسەڵاتی بەرفراوانی پێدراوە بۆ چارەسەركردنی ناكۆكییەکان بە ڕێگەی  
ئەم   ئەندامی  كە  دەوڵەتەكان،  نێوان  لە  توندوتیژی  و  هێز  بەكارهێنانی  لە  دوور  و  ئاشتییانە 

دەرەوەی ئەمجۆرە ناكۆكییە نێودەوڵەتییانەش، ئەنجوومەنی ئاسایش    ڕێكخراوەن. لە ڕاستیدا، لە
لە كێشەی ناوچە جێناكۆكەكانی عێراقیش، كە ناكۆكی یاسایی و دەستووری نیشتیمانین، ڕۆڵ و  
بەشداری هەبووە، لە چەندین بڕیاریدا گرنگی بە پرسی ناوچە جێناكۆكەكان لە عێراق دراوە و  

 بە ڕوونی ئاماژەی پێدراوە.  

لە دەستووردا    140بەر لە تەواوبوونی ئەو وادە دەستوورییەی كە بۆ جێبەجێكردنی ماددەی  
بڕیارێكیدا ئاماژەی بە ناوچە  ، ئەنجوومەنی ئاسایشی نێودەوڵەتی لە  2007دانرابوو، لە ساڵی  

جێناكۆكەكان كردووە بەڵام بەو دەستەواژەیە باسی نەكردووە، كە لە دەستووری كۆماری عێراق  
( واتە سنوورە  Disputed internal boundariesهاتووە، بەڵكو ناوی ناوە )   2005ساڵی  

تایبەتی   نوێنەری  بە  دا  ڕێگەی  ئاسایش  ئەنجوومەنی  بڕیارەدا  لەم  جێناكۆكەكان.  ناوخۆییە 
كە ڕاوێژ و پاڵپشتی و یارمەتی پێشكەشبكات سەبارەت بە    UNAMIسكرتێری گشتی و یونامی  

سنوورە   چارەسەركردنی  بۆ  بكات،  قبوڵیان  عێراقی  حكومەتی  كە  پێویست،  ڕێكاری  دانانی 
( جێناكۆكەكان   ,United Nations Security Council Resolution, 2007ناوخۆییە 

S/RES/1770ە بۆ یەكەمجار بوو ئەنجوومەنی ئاسایش ئەمجۆرە دەستەواژەیە بە فەرمی  (، ك
(، ئەمەش ئاماژەیەكی ڕوونە بۆ بەشداریپێكردنی نێودەوڵەتی Azizi, S., 2018: 27بەكاربهێنێت )

 لەم پرسە نیشتیمانییەدا.  

ی دەستووردا ئاماژەی پێدراوە    140لە دوای تێپەڕبوونی ئەو دوا وادەیەی كە لە ماددەی  
،  31/12/2007بۆ جێبەجێكردنی گشت هەنگاو و قۆناغەكانی ماددەكە، كە بریتی بوو لە ڕێكەوتی  

بۆ ماوەی دوازدە مانگ بە    UNAMI(ی یونامی  mandateلە میانەی درێژكردنەوەی ئەرك ) 
، ئاماژەیەك بۆ  2008لە ساڵی    (1830)پێی بڕیاری ئەنجوومەنی ئاسایشی نێودەوڵەتی ژمارە  

هاوكاریكردن لە چارەسەركردنی پرسی ناوچە جێناكۆكەكان نەدرابوو. بەڵام لە ساڵانی دواتردا  
بە   گەیشتن  لەسەر  جەختی  دیكەیدا  بڕیاری  چەندین  لە  نێودەوڵەتی  ئاسایشی  ئەنجوومەنی 

( دادپەروەرانە  وڵات Just and Fairچارەسەرێكی  جێناكۆكەكانی  ناوخۆییە  سنوورە  بۆ   )
(United Nations Security Council Resolution, 2009, S/RES/1883  لە عێراق ،)

تاكو ساڵی   لە  2017كردۆتەوە.  یونامی  ئەركی  ماوەی  درێژكردنەوەی  بڕیارەكانی  لە گشت   ،
عێراق ئەنجوومەنی ئاسایش جەختی لەسەر هەمان گوزارشت دەكردەوە، تەنانەت ئەوكاتەی كە  

زەكانی پێشمەرگە بوون و هێزی عێراقی، بە هۆی  بە دو فاكتۆ ئەو ناوچانە لەژێر كۆنتڕۆڵی هێ
هاتنی ڕێكخراوی تیرۆریستیی دەوڵەتی ئیسلامی لە عێراق و شام )داعش(، لەو ناوچانە نەمابوون  

(United Nations Security Council Resolutions: 1936: 2010, 2001: 2011, 
2061: 2012, 2110: 2013, 2169: 2014, 2233: 2015, 2299: 2016 and 2367: 

لە پاڵ ئەم جەخ 2017 لەوە كراوە كە بە  (.  لەناو ئەو بڕیارانە باس  تكردنەوەیە، چەندین جار 
جۆرێك ئەم پڕۆسەیە بەرەوپێشببرێت كە حكومەتی عێراقی قبوڵی بێت. واتە دوا بڕیار و هەنگاوی  

 گەڕاندۆتەوە بۆ ویستی حكومەتی فیدڕاڵیی عێراق.  

ڕێكەوتی   لە  كوردستان  هەرێمی  لایەن  لە  سەربەخۆیی  ڕیفراندۆمی  ئەنجامدانی  دوای  لە 
كە حكومەتی عێراق بە بەكارهێنانی هێز ئەو ناوچانەی خستەوە ژێر كۆنتڕۆڵی    25/09/2017

خۆی، ئەنجوومەنی ئاسایش دیسانەوە دانی بەو دوفاكتۆیەدا نەنا وەك فاكتەرێك بۆ كۆتاییهێنان  
بەو پرسە دەستوورییە نیشتیمانییە، بەڵكو هەمان هەڵوێستەكانی پێشووی خۆی، كە پێش ئەم  

لەن هەیبوو،  عێراق  پێشهاتە  لە  یونامی  ئەركی  ماوەی  درێژكردنەوەی  دواتری  بڕیارەكانی  او 
(  ,United Nations Security Council Resolutions: 2421  :2018دووپاتكردەوە 

2522: 2020, 2576: 2021, and 2631: 2022  .)  بڕیاری فەرمیدا، نێردەی نەتەوە    چەندین لە
ڕاوێژكاری   ڕۆڵی  یەكگرتووەكانەوە  نەتەوە  ئاسایشی  ئەنجوومەنی  لایەن  لە  یەكگرتووەكان 
)پاڵپشتیكردن و ئامۆژگاریكردن و هاریكاریكردنی( پێسپێردراوە لەسەر داوای حكومەتی عێراقی.  
لەسەر   جەختی  ئاسایش  ئەنجوومەنی  بڕیارانەدا  ئەو  لەناو  ئاماژەپێدانە،  جێگەی  ئەوەی 
پابەندبوون بە جێبەجێكردنی بەند و   یەكپارچەیی خاك و سەروەریی عێراق كردۆتەوە لەگەڵ 
بڕگەكانی دەستوور. واتە ئەم هەڵوێستەی ئەنجوومەنی ئاسایش لە چوارچێوەی ڕێزگرتندا بووە  

ی حكومەتی عێراق، نەك  ری عێراق و پابەندبوون بە داواكاری یان ڕەزامەندیلە سەروەریی كۆما
 هیچ لایەنێكی دیكە. 

بۆ   دیاركراوی  پێشنیازێكی  یان  میكانیزمێك  هیچ  ئاسایش  ئەنجوومەنی  بڕیارانەی  ئەم 
ماددە   ناو  وردەكاریی  بە  ئاماژەیەكی  هیچ  و  نەكردووە،  پرسە  ئەم  چارەسەركردنی 
هەروەها،   دەستنیشانكردووە.  چارەسەركردنیان  میكانیزمی  كە  نەكردووە  دەستوورییەکان 

ئ ئەنجوومەنی  بڕیارەكانی  ئەو  ناوەرۆكی  نەتەوەیی و مێژوویی  لە خاوەندارێتیی  اسایش باس 

ناوچانە ناكات، بەڵكو زیاتر وەك كێشەیەكی پەیوەست بە سنووری كارگێڕیی ناوخۆیی لە پرسی  
ناوچە جێناكۆكەكانی ڕوانیوە لەسەر ئاستی نیشتیمانی. پێمانوایە ئەگەر بایەخی ئەم پرسە لە  
پرسێكی نیشتیمانی گەورەتر نەبووایە و ئەنجوومەنی ئاسایش دركی بەو بایەخە نەكردایە ئەوا  

ەندین بڕیاردا ئاماژەی پێنەدەدا. لە ڕوانگەی گرنگی و كاریگەری ئەم پرسەوە، كاربەدەستانی  لە چ
سەقامگیریی   لەسەر  هەڕەشە  گەورەترین  كە  پێیانوابووە  ئەمریكاش،  یەكگرتووەكانی  ولایەتە 
ناوچە   و  نەوت  بە  دەوڵەمەند  كەركوكی  لەسەر  كوردە  و  عەرەب  ململانێی  ئەگەری  عێراق 

یكە. یەكلاییكردنەوەی دۆخی سیاسیی ناوچە جێناكۆكەكان، بە كەركوكیشەوە،  جێناكۆكەكانی د
عێراق   سەقامگیریی  لەسەر  ناوخۆییەکان  مەترسییە  مەترسیدارترین  و  ئاڵۆزترین  لە  یەكێكە 

(Azizi, S., 2018: 30  هەروەها چەندین وڵاتی تریش، بە تایبەت درواسێی عێراق، بە گرنگی .)
و   چارەسەركردن  چۆنیەتیی  و  ناوچانە  ئەم  داهاتووی  ڕوانیویانەتە  هەستیارییەوە  و 
لەسەر هەڵپەساردنی چارەسەركردنی   هەبووە  كاریگەری  ئەمەش  داهاتوویان،  یەكلاكردنەوەی 

 ئەم پرسە. 

 لقی دووەم 

 مامەڵەی نێردەی سكرتێری گشتیی نەتەوە یەكگرتووەكان لەگەڵ پرسی ناوچە جێناكۆكەكان 

، هیچ شاندێكی فەرمی جێگیری ڕێكخراوی  2003لە دوای ڕووخانی ڕژێمی بەعس لە ساڵی  
نەتەوە یەكگرتووەكان لە عێراق نەبوو، بەڵام لە دوای دروستبوونی ئەنجوومەنی حوكم لە عێراق  

یەكگرتووەكان، نێردەی  ، و لەسەر داوای سكرتێری گشتیی نەتەوە  13/07/2003لە ڕێكەوتی  
، بە پێی بڕیارێكی  2003( لە ساڵی  UNAMIهاریكاریی نەتەوە یەكگرتووەكان بۆ عێراق )یونامی  

( دروستكرا  یەكگرتووەكان  نەتەوە  ئاسایشی  ئەنجوومەنی   United Nationsتایبەتی 
Security Council Resolution, 2003, S/RES/1500  پاڵپشتیكردنی بۆ  ئەمەش   .)

سكرتێری گشتیی نەتەوە یەكگرتووەكان بوو لە ئەركەكانی بەرانبەر بە عێراق، كە بەپێی بڕیارێكی  
 United Nations Security Councilپێشووتری ئەنجوومەنی ئاسایش پێی سپێردرابوو )

Resolution, 2003, S/RES/1483  لەم كاتەدا هیچ دەسەڵاتێكی هەڵبژێردراو لە عێراقدا .)
ومەنی حوكم نوێنەری پارتە سیاسی بەرهەڵستكارەكانی پێشوو بوون كە  نەبوو، ئەندامانی ئەنجو 

لە پێكهاتە جیاوازەكانی خەڵكی عێراق بوون و ڕەوایەتیی هەڵبژاردنیان نەبوو، و دەستوورێك لە  
 عێراق بەركارنەبوو، كە چوارچێوەی دەسەڵاتە فەرمییەکان و چۆنیەتیی كاركردنیان دیاربكات. 

ناوچە   بە  تایبەت  ئەركێكی  هیچ  یەكگرتووەكان  نەتەوە  نێردەی  دانانی  سەرەتای  لە 
ساڵی   لە  بەڵكو  پێنەسپێردرابوو،  ناكۆكییە 2007جێناكۆكەكانی  قوڵبوونەوەی  هۆی  بە   ،

ئەنجوومەنی   بڕیاری  پێی  بە  یەكەمجار  بۆ  و  ناوچانە  ئەو  چارەنووسی  لەسەر  ناوخۆییەکان 

(،  United Nations Security Council Resolution, 2007, S/RES/1770ئاسایش )
ئەم نێردەیە ئەركی ئەوەی پێ سپێردرا كە لە چارەسەركردنی ئەم پرسەدا ڕۆڵی یارمەتیدان و  
خۆوە   لە  نەبووە  بۆی  واتە  ببینێت.  عێراق  حكومەتی  بۆ  ئامۆژگاریكردن  و  پاڵپشتیكردن 
دەستێوەردان بكات، و بۆی نەبووە هیچ بڕیارێك یان پێشنیازێك لەبارەی ئەو ناوچانەوە بدات  

 تە عێراقییەکان.  بە دەسەڵا

لە   عێراق،  لە  یەكگرتووەكان  نەتەوە  گشتیی  سكرتێری  تایبەتی  نێردەی  ڕوانگەیەوە،  لەم 
پەیوەندیدارە    05/06/2008ڕێكەوتی   لایەنە  بە  پێشكەش  یونامی  شیكاری  ڕاپۆرتی  یەكەم 

عێراقییەکان كرد سەبارەت بە چارەسەركردنی سنوورە ناوخۆییە جێناكۆكەكان، ئەمەش وەك  
ئەنجوومەنی   بڕیاری  بەپێی  ئەركەكانی  جێبەجێكردنی  بۆ  نێردەكە  هەوڵەكانی  لە  بوو  بەشێك 

كە  بوو  ڕێكکەوتنێك  بەرئەنجامی  و  و    ئاسایش،  سەرۆكایەتی  ئەنجوومەنی  لەگەڵ  یونامی 
ی  140سەرۆكوەزیرانی عێراق و سەرۆكی حكومەتی هەرێم بەر لە كۆتاییهاتنی كاتی ماددەی  

هاوكار پێشكەشكردنی  بۆ  ئەنجامیدابوو،  پرسە.  دەستوور  ئەم  یەكلاكردنەوەی  بۆ  هونەری  یی 
عێراق   حكومەتی  تەنها  ڕایگەیاند  یەكگرتووەكان  نەتەوە  سكرتێری  تایبەتی  نێردەی  بەڵام 
هەر   و  پڕسەیە  بەو  ڕێكارێك سەبارەت  هەر  گرتنەبەری  بۆ  هەیە  بەرپرسیارێتیی سەروەریی 

الأمم المتحدة:  ۆكەكان )ڕێكارێك كە بەكاریدەهێنێت بۆ چارەسەركردنی سنوورە ناوخۆییە جێناك
(. هەندێك ڕاسپاردە لەناو ئەم ڕاپۆرتە شیكارییەدا هاتبوون سەبارەت بە ئایندەی كەركوك  2008

و چەند قەزایەكی دیكە لە نەینەوا و كەركوك، بەڵام ئەم ڕاپۆرتە لە لایەن حكومەتی عێراقی و  
 دەسەڵاتەكانی هەرێمی كوردستانیشەوە ڕەتكرایەوە.  

ئەنجوومەنی   بۆ  خۆی  تایبەتی  ڕاپۆرتی  لەناو  یەكگرتووەكان  نەتەوە  گشتیی  سكرتێری 
هەڵوێستی   بە  ئاماژەی  تایبەت  بە  داوە،  ناڕەزایەتییانە  بەم  ئاماژەی  نێودەوڵەتی  ئاسایشی 
ئەنجوومەنی نیشتیمانیی كوردستان )پەرلەمانی كوردستان(، و سەرۆكایەتیی حكومەتی هەرێمی  

كە   دابوو  ئەو  كوردستان  لەسەر  تێدایە  خۆپارێزییان  و  دەركردووە  فەرمییان  بەیاننامەی 
دەرئەنجامانەی كە نێردەكە پێی گەیشتووە، و حكومەتی هەرێمی كوردستان لیژنەیەكی پێكهێناوە  

 ,United Nations Security Councilبۆ پەیوەندیكردن بە نێردەكەوە سەبارەت بەم پرسە )
S/2008/495 : 3)  .  هەوڵە بەردەوامەكانیدا، نێردەی تایبەتی سكرتێری گشتیی  لە چوارچێوەی

ڕێكەوتی   لە  یەكگرتووەكان  بە  22/04/2009نەتەوە  پێشەكەش  ڕاپۆرتێكی  چەند   ،
هەرێمی   و سەرۆكی حكومەتی  عێراق  ئەنجوومەنی سەرۆكایەتیی  و  عێراقی  سەرۆكوەزیرانی 
كوردستان كرد وەك بەشێك لە جێبەجێكردنی ئەركەكەی كە بەپێی هەردوو بڕیاری ئەنجوومەنی  

ناوخۆییە  ، پێیدرابوو بۆ هاوكاریكردن لە چارەسەركرنی پرسی سنوورە  1830و   1770ئاسایش  
(. لەم ڕاپۆرتانەدا بە وردی باس لە دۆخی قەزاكانی  2009  :الأمم المتحدة في العراق جێناكۆكەكان )

دوبز،   حويجە،  مخمور،  حمدانيە،  ئاكرێ،  شيخان،  تلكيف،  تلعفر،  كركوك،  سنجار،  داقوق، 

دوزخورماتو، كفری، خانقين و ناحيەی مەندەلی لە قەزای بەلەدروز كرابوو. و باس لە داهاتووی  
)لیژنەی جێبەجێكردنی  كەركوكیش كرابوو كە سەرچاوەی لە دەستووری عێراقیەوە وەرگرتبوو  

 .  (2009لە دەستووری كۆماری عێراق:   140ماددەی 

خۆی   تایبەتەكەی  نێردە  چالاكییەکانی  كۆی  یەكگرتووەكان،  نەتەوە  گشتیی  سكرتێری 
بۆ   بەرزدەكردەوە  فەرمی  ڕاپۆرتی  بە  جێناكۆكەكان  ناوچە  پرسی  بە  ئەنجوومەنی  سەبارەت 

ڕاپۆرتی سكرتێری گشتی نەتەوە  ) ئاسایش بۆ ئاگاداربوون لەو هەنگاوانەی كە گرتوونیەتیە بەر 
خاڵەكانی  2008یەكگرتووەكان   تایبەتی  (59،  24،  12،  8،  7:  نێردەی  ئێمە،  تێگەیشتنی  بە   .

لە ماددەی   نابینێت كە  ناوبژیوانانە  لە    58سكرتێری گشتیی نەتەوە یەكگرتووەكان ڕۆڵی ئەو 
ساڵی   گواستنەوە  قۆناغی  بۆ  عێراقی  دەوڵەتی  بەڕێوەبردنی  هەڵوەشاوە،  2004یاسای   ،

ماددەی   لە هەردوو  عێراق ساڵی  لە    143و    140چەسپێندراو  كۆماری  ،  2005دەستووری 
ئاماژەیان پێدراوە. بەڵكو ئەم نێردەیە، هەرچەندە لەسەر داوای حكومەتی عێراقیش بووبێت، بە  
بڕیارێكی نێودەوڵەتی دروستكراوە و ئەركەكەی جیاواز بووە لەو ئەركەی كە هەر ناوبژیوانێك  

 پێویستە لە چارەسەركردنی ئەم پرسەدا بیبینێت.  

 كۆتایی 

 لە كۆتاییی نووسینی ئەم توێژینەوەیە، دەگەینە ئەم ئەنجام و ڕاسپاردانەی خوارەوە: 

 ئەنجام 

لە   − ناکۆکەكان  لایەنە  و  بەردەوامە  نیشتیمانیی  دەستووریی  پرسێكی  جێناكۆكەكان  ناوچە 
ناوخۆی یەك دەوڵەتن كە كۆماری عێراقە. هەرچەندە هیچ ڕەگەزێكی نێودەوڵەتی لەم پرسەدا  

بنەمایەكی  نییە،   پرسەدا  ئەم  چارەسەركردنی  لە  نێودەوڵەتی  بەشداریپێكردنی  بەڵام 
فەرمییە   دەسەڵاتە  لەلایەن  پرسە  ئەم  چارەسەرنەبوونی  حاڵەتی  لە  هەیە،  دەستووری 
نیشتیمانییەکان و جێبەجێنەكردنی ئەركە دەستوورییەکانیاندا، دەكرێت سەرۆككۆمار داوای  

گشتی سكرتێری  لە  ناوبژیوان  بۆ دانانی  بكات  یەكگرتووەكان  نەتەوە  ڕێكخراوی  ی 
سیستەمە   لە  تایبەت  بە  دەوڵەتەكان،  ناو  لە  دەگمەنە  دۆخێكی  ئەمەش  ناوبژیوانیكردن. 
دەستووریی   پرسێكی  چارەسەركردنی  ناو  بێتە  نێودەوڵەتی  لایەنێكی  كە  فیدڕاڵییەکان، 

 نیشتیمانییەوە.  

ماددەی   − ناو  بەگوێرەی هەنگاوەكانی  ناوچە جێناکۆکەکان  پرسی  لە    140یەكلاكردنەوەی 
، دەبێتە هۆی ئەوەی سنوورێكی كارگێڕیی جێگیر  2005دەستووری كۆماری عێراق ساڵی  

بۆ هەرێمی كوردستان لە چوارچێوەی دەوڵەتی عێراقدا بچەسپێت، و ئەو موڵكانەی كە لە  

خاوەنی   بۆ  دەگەڕێنەوە  سەندرابوون  خاوەنەكانیان  لە  ناڕەوا  بە  پێشوودا  سەردەمی 
هەرێمی   دەستووریی  قەوارەی  و  یاسایی  كەسایەتیی  ئەمە  بەڵام  خۆیان.  ڕاستەقینەی 
سنووری   لەسەر  كاریگەری  هیچ  و  ناگۆڕێت،  فیدڕاڵی،  هەرێمێكی  وەك  كوردستان، 

 نێودەوڵەتیی عێراق، وەكو دەوڵەت، نابێت.  

هەوڵدان بۆ بەنێودەوڵەتیكردنی ئەم پرسە، ناوەڕۆكی پرسەكە و سروشتەكەی نەگۆڕیوە، و   −
ببینێت چارەسەركردنیدا  لە  یەكلاكەرەوە  ڕۆڵی  یان  نەیتوانیوە  ڕاسپاردە  هەر  قبوڵكردنی   ،

و   هەڵوێست  و  ویست  سەر  دەوەستێتە  زیاتر  پرسە  ئەم  لەمەڕ  نێودەوڵەتی  پێشنیازێكی 
بەشداریکردنێکی   هەرجۆرە  و  كوردستان.  هەرێمی  نەك  فیدڕاڵییەکان  دەسەڵاتە  بڕیاری 
چوارچێوەی   لە  یەکگرتووەکان،  نەتەوە  ڕێکخراوی  تایبەت  بە  پرسەدا،  لەم  نێودەوڵەتی 

 روەریی دەوڵەتی عێراقدا بووە و دەبێت. سە

بەشداریی نێودەوڵەتی لە یەكلاكردنەوەی پرسی ناوچە جێناكۆكەكان، بەو شێوەیەی كە لە   −
دەستووردا ئاماژەی پێدراوە هێشتا بە پڕاكتیكی پەنای بۆ نەبراوە، بەڵام لە ئاستی كرداریدا  
نێردەی   و  ئاسایش  ئەنجوومەنی  ڕێگەی  لە  یەكگرتووەكان،  نەتەوە  ڕێكخراوی  بەشداریی 

سكرتێری   ڕێسا  تایبەتی  لەكاتێكدا  بەرجەستەیە،  یەكگرتووەكانەوە،  نەتەوە  گشتیی 
لە دانانی ناوبژیوانی نێودەوڵەتی دەكەن نەك هاریكاری و ڕاوێژی   دەستوورییەکان باس 
نەتەوە یەكگرتووەكان و باسكردنی ئەم پرسە لەناو كۆبوونەوە و بڕیارەكانی ئەنجوومەنی  

 .  ئاسایش 

جێناكۆكەكان،   − ناوچە  پرسی  دروستبوونی  لە  نین  بەرپرس  ئێستا  فیدڕاڵییەکانی  دەسەڵاتە 
بەڵام بەپێی دەستووری فیدڕاڵی بەرپرسن لە ڕاستكردنەوەی ئەو نادادپەروەرییانەی كە لە  
سەردەمی ڕژێمی پێشوودا ئەنجامدراون. هەر كەموكوڕییەك لە جێبەجێكردنی ئەركەكانیان  

داواکردنی پەنابردن بۆ بەشداریی نێودەوڵەتی دێنێتە كایەوە، و بواری  ڕەوایەتیی زیاتر بۆ  
 زیاتر بۆ دەستێوەردانی دەرەكی لەم پرسە نیشتیمانییەدا دەڕەخسێنێت.  

 

 ڕاسپاردەكان 

هەنگاوەكانی چارەسەركردنیان   − و  جێناكۆكەكان  ناوچە  پرسی  دیاركردنی چوارچێوەی  بۆ 
پرسێكی   پرسە  ئەم  كە  سەلمێندراوە  ئەوە  نییە،  دەستوورییەکاندا  دەقە  لە  ناڕوونی 
دەستووریی بەردەوامە و كۆتایی نەهاتووە. لەم ڕوانگەیەوە پێویستە هیچ ڕێكەوتننامەیەكی  

یڤی هەنگاوە دەستوورییەکان كە دەتوانن دادپەروەریی ڕێژەیی  سیاسی نەكرێت بە ئاڵتەرنەت



   

 

 

 

  

[v9, i1, Kirkuk: Present and Future,2026] 104 

 

 

 

Soran University | Twejer | Volume:9, Issue:1, Jan 2026 

بۆ   ئەگەر  تەنها  بەدیبهێنن،  ڕابردوو  نادادپەروەرییەکانی  ڕاستكردنەوەی  بۆ  گونجاو 
 خێراتركردنی هەنگاوەكان بێت یان دادپەروەرییەكی باشتر بەدیبهێنێت.  

گرنگە ئەم پرسە بە ڕێكارە نیشتیمانییەکان و لەلایەن دەسەڵاتە نیشتیمانییەکانەوە، كە كورد   −
هاوبەشی سەرەكییە تیایاندا، یەكلابكرێتەوە كە بە ڕوونی لە دەستووردا دەستنیشانكراون،  
دەستوورییەکانیان،   ئەركە  پشتگوێخستنی  لە  بن  بەردەوام  دەسەڵاتانە  ئەم  ئەگەر  بەڵام 

سەرۆككۆمار بەپێی تایبەتكارییە دەستوورییەکانی پەنا بباتە بەر بەشداریپێكردنی  پێویستە  
 ئەم ڕێكارە دەستوورییەش تاقیبكرێتەوە.   نێودەوڵەتی و 

پێویستە لە گشت ئاستە جیاوازەكانی یاسادانان و جێبەجێکردن و دادوەری ڕێگری بكرێت   −
لە هەر هەنگاوێكی سیاسی یان كارگێڕی كە ببێتە هۆی چەسپاندنی بڕیارە نادادپەروەرەكانی  
سەردەمی ڕژێمی پێشوو سەبارەت بە سنوور و خاك و خەڵكی ئەو ناوچانە و پەكخستنی  

ەی كە بۆ یەكلاكردنەوەی چارەنووسی ئەو ناوچانە و هەڵگرتنی  ئەو ڕێكارە دەستوورییان
 ناداپەروەرییەکان  دانراون.

پرسە   − ئەم  یەكلاكردنەوەی  لە  دەستوەردان  دراوسێ  وڵاتانی  ڕێگەنەدرێت  پێویستە 
دەستوورییە نیشتیمانییەدا بكەن، چونكە بە پێی بنەماكانی یاسای گشتیی نێودەوڵەتی هەر  
و   ڕێگەپێنەدراوە،  و  وڵاتان  ناوخۆی  كاروباری  لە  دەستێوەردانە  جۆرە  لەو  هەنگاوێكی 

دەوڵەتی سەروەریی  لەناو    پێشێلكردنی  كوردستانی  بەرپرسانی  ڕوانگەیەوە  لەم  عێراقە. 
دەسەڵاتە فیدڕاڵییەکان پێویستە بە ئەركی یاسایی و سیاسیی خۆیان هەڵبستن، لانی كەم  
بەرگری لە دەستووری فیدڕاڵیی عێراق بكەن كە دەستەبەری پێویستی لەمەڕ ئەم پرسە تیادا  

 دەقنووسكراوە.  

 

 

 پەراوێزەکان 

1. ( ژمارە  دیوانی  فەرمانی  بەپێی  بوو،  یاسایی  وەزاری  جێبەجێكاری  ر  (،  46لیژنەیەكی  )م 
لە ڕێكەوتی )48/1373ن/ پێكهێندرابوو.  9/8/2006(،  فیدڕاڵی  (، لەسەر ئاستی حكومەتی 

ئەم   جێبەجێئەركی  ماددە  كلیژنەیە  ناوەڕۆكی  دەوڵەتی    58ردنی  بەڕێوەبردنی  یاسای  لە 
لە دەستووری كۆماری عێراق    140، و ماددە  2004عێراق بۆ قۆناغی گواستنەوە ساڵی  

 ، بوو. 2005ساڵی  

ماددە   .2 بڕوانە  نموونە،  المسؤولية    2بڕگە    17بە  بشأن  فيينا  اتفاقية  تعديل  )بروتوكول  لە 
( كە دەڵێت: )... يجوز لأحد الأطراف أن يطلب ... الى الأمين  1997المدنية عن الأضرار النووية  

 ثر(.كالعام للأمم المتحدة تعيين حكم واحد أو أ

 سەرچاوەكان 

 پەرتووكەكان 

( كورد لە گەمەی دەقە یاساییەکاندا، وردبوونەوە لە دەستووری  2007جوهر نامق سالم ) −
 هەولێر، دەزگای چاپ و بڵاوكردنەوەی ئاراس. هەمیشەیی "العراق"، چاپی یەكەم، 

− ( الفضل  للطباعة  2010منذر  اراس  دار  أربيل،  الأولى،  الطبعة  العراقي،  الدستور  ( مشكلات 
 والنشر.  

− Chautard, S. (2006) L'indispensable de la géopolitique, Paris, 
Studyrama. 

− Conteh, A. (2023) State Succession in International Law. Duruigbo, E. 
and others (Editors), International Law and Development in the Global 
South, Switzerland, Palgrave Macmillan, 155-176. 

− Kramlinger, George D. (2001) Operation Provide Comfort. Sustained 
Coercive Air Presence: Provide Comfort, Deny Flight, and the Future 
of Airpower in Peace Enforcement, Alabama, Air University Press, 
2001. 

− Oduntan, G. (2015) International Law and Boundary Disputes in Africa, 
1st addition, New York, Routledge.  

− Seyder, Ferhad I. (2019) The Kurds before a Regional Transformation: 
Rollback of independence efforts, Zurich, Zweigniederlassung.  

 توێژینەوەكان 

− ( عوسمان  و  2013ئازاد  یاسا  گۆڤاری  كوردستان،  هەرێمی  لە  دابڕێندراوەكان  ناوچە   )
 . 9-48(، 13رامیاری، ژمارە )

( البعد القومي لملات الابادة الجماعية في المناطق المتنازع عليها  2021خليل إسماعيل محمد ) −
، العدد  24)مدينة خانقين انموذجا(، مجلة جامعة دهوك العلوم الانسانية والاجتماعية، المجلد  

 .  175-163)عدد خاص(،  1

− Azizi, S. )2018( The UN Security Council and Iraq’s Disputed Internal 
Boundaries. The Iranian Review for UN Studies (IRUNS), Vol. 1 (1), 
27-63.   

− BARTU, P. (2010) Wrestling with the Integrity of a Nation: The Disputed 
Internal Boundaries in Iraq. International Affairs (Royal Institute of 
International Affairs 1944-), Vol. 86 (6), 1329–1343.  

− Roussel, C. (2014) L'introuvable frontière du Kurdistan d'Irak. Politique 
étrangère, Vol. 2, 63-77.  

− Roussel, C. )2018( Irak et Kurdistan d’Irak : la problématique de la 
frontière interne et les enjeux du contrôle territorial. Égypte/Monde arabe. 
Vol. 18, 65-82.  

− Saliternik, M. (2017) Expanding the Boundaries of Boundary Dispute 
Settlement: International Law and Critical Geography at the 
Crossroads. Vanderbilt Journal of Transnational Law, Vol. 50, 113-
154.  

 دەقە یاساییەکان 

 . 2005دەستووری كۆماری عێراق ساڵی  −

 ، الملغي. 2006لسنة   2قانون هيئة حل نزاعات الملكية العقارية رقم  −

 ، هەڵوەشاوە.  2004یاسای بەڕێوەبردنی دەوڵەتی عێراق بۆ قۆناغی گواستنەوە ساڵی  −

 المعدل.  ، 1969لسنة   83رقم العراقي قانون المرافعات المدنية  −

 . 2010لسنة  13قانون هيئة دعاوى الملكية رقم  −

ژماره  − ساڵی  2)  یاسای  ده   2010(ی  هه ستهیاسای  گشتی  ئه ی  بۆ  كوردستان  و رێمی 
 . رهسه ی ناكۆكییان له ناوچانه 

 پەیڕەوی ناوخۆی پەرلەمانی كوردستان بەركار.   −

 بڕیارەكانی دادگای باڵای ئیتتیحادی 

 . 28/07/2019(، لە ڕێكەوتی 2019اتحادية//71بڕیاری دادگای باڵای ئیتتیحادی ژمارە ) −

)بڕیاری   − ژمارە  ئیتتیحادی  باڵای  ڕێكەوتی  2018اتحادية/اعلام//43دادگای  لە   ،)
11/03 /2018 . 

 . 29/10/2017(، لە ڕێكەوتی 2017اتحادية//113بڕیاری دادگای باڵای ئیتتیحادی ژمارە ) −

 دۆكیومێنتە نێودەوڵەتییەکان 

− United Nations Security Council Resolution S/RES/2631 (2022), 26 
May 2022.  

− United Nations Security Council Resolution S/RES/2576 (2021), 27 
May 2021.  

− United Nations Security Council Resolution S/RES/2522 (2020), 29 
May 2020.  

− United Nations Security Council Resolution S/RES/2421 (2018), 14 
June 2018.  

− United Nations Security Council Resolution S/RES/2367 (2017), 14 
July 2017.  

− United Nations Security Council Resolution S/RES/2299 (2016), 25 
July 2016.  

− United Nations Security Council Resolution S/RES/2233 (2015), 29 
July 2015.  

− United Nations Security Council Resolution S/RES/2169 (2014), 30 
July 2014.  

− United Nations Security Council Resolution S/RES/2110 (2013), 24 
July 2013.  

− United Nations Security Council Resolution S/RES/2061 (2012), 25 
July 2012. 

− United Nations Security Council Resolution S/RES/2001 (2011), 28 
July 2011. 

− United Nations Security Council Resolution S/RES/1936 (2010), 5 
August 2010. 

− United Nations Security Council Resolution S/RES/1883 (2009, 7 
August 2009.  

− United Nations Security Council Resolution S/RES/1830 (2008), 7 
August 2008.  

− United Nations Security Council Resolution S/RES/1770 (2007), 10 
August 2007.  

− United Nations Security Council Resolution S/RES/1500 (2003), 14 
August 2003. 

− United Nations Security Council Resolution  S/RES/1483 (2003), 22 
May 2003. 

− United Nations Security Council Resolution  S/RES/688 (1991), 5 April 
1991. 

 . 1997بروتوكول تعديل اتفاقية فيينا بشأن المسؤولية المدنية عن الأضرار النووية  −

− United Nations Charter of 1945.  

 سەرچاوە ئەلیكترۆنییەکان 

− ( المتحدة  لمساعدة  2008الأمم  الأول  تحليلها  تقدم  العراق  لمساعدة  المتحدة  الأمم  بعثة   )
عليها.  المتنازع  الداخلية  الحدود  حل  على  العراقية  الرابط  متاح   الحكومة    .على 

https://news.un.org/ar/story/2008/06/87102 

− ( المتحدة  الداخلية  2009الأمم  الحدود  العراق ترفع تقريرها بشأن  المتحدة في  ( بعثة الأمم 
   https://news.un.org/ar/story/2009/04/103182المتنازع عليها في شمال البلاد. 

− ( وەڵەدبەگی  هەرێمی  2019aئازاد  و  عێراق  نێوان  لە  جێناكۆكەكان  ناوچە  ئاییندەی   )
لە   بڵاوكراوەتەوە  یەكەم(،  )بەشی  :  لە  08/05/2019كوردستان 

-28/item/1594-12-19-02-04-http://penus.krd/index.php/ckb/2018
20-36-18-08-05-2019   

− ( وەڵەدبەگی  هەرێمی  2019bئازاد  و  عێراق  نێوان  لە  جێناكۆكەكان  ناوچە  ئاییندەی   )
لە   بڵاوكراوەتەوە  دووەم(،  )بەشی  :  ،  20/05/2019كوردستان  لە 

-28/item/1606-12-19-02-04-http://penus.krd/index.php/ckb/2018
35-42-08-20-05-2019   

−   : هەرێم  ئیدارەی  دەرەوەی  كوردستانییەکانی  ناوچە  گشتی  دەستەی 
https://gov.krd/kagb/   

− ( الوزراء  مجلس  رئيس  الوزاري2022موقع  المنهاج  شياع   (  محمد  الوزراء  مجلس  لرئيس 
   https://www.pmo.iq/mnhaj.htmعلى الرابط:   متاحالسوداني،  

لە دەستووری كۆماری عێراق ساڵی    140وێبسایتی فەرمی لیژنەی جێبەجێكردنی ماددەی   −
   http://www.com140.com؛  2005

− Blair, Dennis C., (2009) Annual Threat Assessment of the Intelligence 
Community for the Senate Select Committee on Intelligence. Available 
at: 
https://www.odni.gov/files/documents/Newsroom/Testimonies/200902
12_testimony.pdf  

https://news.un.org/ar/story/2008/06/87102
https://news.un.org/ar/story/2009/04/103182
http://penus.krd/index.php/ckb/2018-04-02-19-12-28/item/1594-2019-05-08-18-36-20
http://penus.krd/index.php/ckb/2018-04-02-19-12-28/item/1594-2019-05-08-18-36-20
http://penus.krd/index.php/ckb/2018-04-02-19-12-28/item/1606-2019-05-20-08-42-35
http://penus.krd/index.php/ckb/2018-04-02-19-12-28/item/1606-2019-05-20-08-42-35
https://gov.krd/kagb/
https://www.pmo.iq/mnhaj.htm
http://www.com140.com/paper.php?source=akbar&mlf=interpage&sid=5
https://www.odni.gov/files/documents/Newsroom/Testimonies/20090212_testimony.pdf
https://www.odni.gov/files/documents/Newsroom/Testimonies/20090212_testimony.pdf

− International Crisis Group )2018( Reviving UN Mediation on Iraq’s 
Disputed Internal Boundaries. Available at: https://icg-
prod.s3.amazonaws.com/194-reviving-un-mediation-on-iraq-s-
disputed-internal-boundaries.pdf 

− Kane, S. )2011( Iraq’s Disputed Territories a view of the political 
horizon and implications for u.s. policy. Available at : 
https://www.usip.org/sites/default/files/PW69_final.pdf  

− Morris, S. and others (2015) The Future of Kirkuk: A Roadmap for 
Resolving the Status of the Governorate. Available at 
: http://www.meri-k.org/wp-content/uploads/2015/09/The-Future-of-
Kirkuk-A-Roadmap-for-Resolving-the-Status-of-the-Province-
English.pdf 

− United Nations Security Council (2023) Report of the Secretary-
General pursuant to paragraph 6 of resolution 1770 (2007) - 
S/2008/495. Available at: https://documents-dds-
ny.un.org/doc/UNDOC/GEN/N08/439/97/PDF/N0843997.pdf?OpenEl
ement 

− United Nations Security Council (2023) The situation concerning Iraq-
S/PV.9253. Available at: 
https://www.securitycouncilreport.org/atf/cf/%7B65BFCF9B-6D27-
4E9C-8CD3-CF6E4FF96FF9%7D/S_PV.9253.pdf  

 الملخص 

معالجتها،   يتم  لم  التي  العراق قضية وطنية حساسة ومعقدة  عليها في  المتنازع  المناطق  ان 
، الملغي، والدستور العراقي لعام  2004وأعطت قانون إدارة الدولة العراقية للمرحلة الأنتقالية لعام  

ه  أهمية كبيرة لها. لقد تم وضع عدة آليات دستورية لحل هذه القضية وتحديد مصير هذ  2005
المناطق بين السلطات الاتحادية وإقليم كوردستان. في حالة عدم القيام السلطات الاتحادية الوطنية  
بالتزاماتها الدستورية، يسمح الدستور بالمشاركة الدولية في حل هذه القضية الوطنية، وذلك عن  

ذلك بناء على    طريق الأمين العام للأمم المتحدة لإجراء التحكيم المطلوب في هذا الشأن، سيكون
طلب السلطات الوطنية. من الناحية التطبيقية، أشار مجلس الأمن التابع للأمم المتحدة في عدة قراراته  
لهذه   عادل  إيجاد حل  الضروري  من  أنه  واعتبر  العراق  في  عليها  المتنازع  الداخلية  الحدود  إلى 

هذا الصدد، بذل المبعوث الخاص    القضية يتوافق مع الدستور العراقي وإرادة الحكومة العراقية. وفي
للأمين العام للأمم المتحدة إلى العراق العديد من الجهود والمشاركات مع الأطراف المعنية العراقية،  
ولكن كما هو الحال بالنسبة للإجراءات الوطنية، لم تؤد إلى حلول حاسمة، بل بقيت هذه الجهود  

لوطنية. وعليه فإن هذه القضية لم تحسم بعد على  الدولية في إطار تقديم التوصيات إلى السلطات ا
المستوى الوطني ومن المنظور الدولي ايضا رغم انتهاء المدة الدستورية لحلها، وأنها قضية مستمرة  

 ولم تنته بعد. 

، المناطق المتنازع عليها، المحكمة الاتحادية  140الدستور الاتحادي، المادة  الكلمات المفتاحية :  
 العليا، الأمم المتحدة، المحكم الدولي 

 

 

 


